En Maganda a Bareta
ayun kanni

MARCOS

Paliwanag Tungkul ten Libru

En Maganda a Bareta a ayun kdnni Marcos ay nagsapul ten pahayag a, “Iyad
en Maganda a Bareta tungkul kdnni Jesu-Cristo en Anak nen Diyos.” Paniwalaan
nen kakpalan a iy4d a libru en kadipalonguwan a nesulat tungkul ten biyag ni
Jesu-Cristo, sakay iyad en pinakaaperet peru putat bi ti biyag a kasaysayan. En
pirmi a pagpaliwanag ten upos hidi a Aramaico sakay ten kaugaliyan ni Judio ay
méngpakapospos a iyad a libru ay insulat para ten Hentil hidi oni ten Cristiano a
bakéan a Judio.

Ti Jesus ay impeta ti iy4d a libru a bilang essa a tolay a tehud a kakaiba a
kapangyariyan. Ketan iyad ten pagtoldu na, kapangyariyan kontra ten dimonyo
hidi sakay pagpatawad ti kasalanan. Impahayag na bi a siya en Anak nen
Tolay a ummangay haddi para mang-alay ten biyag na para ten kaligtasan nen
makasalanan hidi.

Ten pagsaysay ni Marcos ay mas indtdenan na ti diin en ginamet hidi ni
Jesus nan ten intoldu na. Kattapos nen sabadit a bahagi tungkul kénni Juan a
Mégbinyag sakay tungkul ten pagbinyag sakay pagtoksu kdnni Jesus, ay insaysay
a pagdaka ni Marcos en péagtoldu sakay pagpapiyya a ginamet ni Jesus. Mentras
a magalay, ay lalu a luminaw en pdkkatenggi nen tagasunud hidi ni Jesus
dikona. Peru ten kabaliktadan na ay lalu bi a tumindi en iyamut nen kadima di
hidi dikona. Ten katapusan hidi a kapitulu ay insaysay ni Marcos en pangyayari
hidi ten katapusan hidi a aldew ni Jesus ti lutaiday, en paghirap na, en kédkkatay
na sakay kdkkabiyag na a ruway.

Awan malinaw a nabanggit ni deya i nangsulatid ti iyad a libru peru maari a
tama en namulatan a padnniwala a ti Juan Marcos i ndngsulatid ti iydd. (Gamet
12:12; 15:37). Nakagi a insulat na iyad ti Roma bagu a binumagsak en Jerusalem
ten A.D. 70. Ten iba a mas magkatanda a kasulatan, iyad a libru ay nagtapos ten
kapitulu 18 bersikulu 8. Ten iba a kasulatan ay tehud a aperet a pagtapos, ten
iba bi ay atakdug a pagtapos. Gapu ti iyad, en atakdug (9-20) sakay en aperet a
pagtapos (9-10) ay parehu a kaguman ti iyad a libru peru ked ten disalad nen
kona haddi a tanda ( ) tAnni ipakapospos a tehud a katanungan ti iyadd a bahagi.

Lasan nen Libru

En sapul nen Maganda a Bareta 1:1-13

En pégserbi ni Jesus ti Galilea 1:14-9:50

Sapul ti Galilea hanggan ti Jerusalem 10:1-52

En katapusan hidi a aldew nen paghirap sakay kdkkatay ni Jesus 11:1-15:47

En kékkabiyag a ruway ni Jesus 16:1-8

En kappeta ni Jesus ten kdkkabiyag na a ruway sakay en késsoli na dilanget
16:9-20

En Pangngaral ni Juan a Magbinyag
(Mt. 3:1-12; Lu. 3:1-18; Jn. 1:19-28)

1 11ddi en Maganda a Bareta tungkul kdnni Jesu-Cristo a Anak nen

Diyos. 2Nagsapul iyad dikona matupad en insulat ni propeta Isaias a,

“Tehudédk a paangayan a magdipalongu dikomu.
Siya i manghandaid ten paglakadan mu.’
3 Siya en magpakraw ten kaparangan ti kona haddi,
‘Maghanda kamon ten kdddeméat nen Panginoon,
husayadn moy dan en paglakadan na!” ”

4Nadid, dummemat ngani ti Juan ten kaparangan, a nagbinyag sakay
nangaral. Kinagi na ten tolay hidi, “Adadggan moy dan sakay pagsisiyan
en kasalanan moy hidi, sakay magpabinyag kam tanni patawadan kam
nen Diyos.” 5Ngari-ngari a atanan nen tolay hidi a taga-prubinsiya a
Judea sakay siyudad a Jerusalem ay ummangay kanni Juan ten dinom
ti Jordan a mégsanig ten pangngaral na. Intapat di en kasalanan di hidi
sakay bininyagan na hidi.

6 En badu ni Juan ay gamet ti dutdut ni kamelyo sakay en sinturon
na ay koblet ni hayup. Raksa a dudun en kdkkanan na sakay pulut ni
pitukan. 7Ipadppangaral na ten tolay hidi a, “Tehud a dumeméat a mas
makapangyariyan nan sikan, maski mangokbis ten igut nen sandalyas
na ay awandk karapatdapat. 8 Bininyagan takam ti dinom peru siya en
mangbinyag dikomoy ti Banal a Ispiritu.”

Bininyagan ni Juan ti Jesus
(Mt. 3:13-4:11; Lu. 3:2-22; 4:1-13)

9 Awan nagnalay ti panahunid a iyud ay dummemat ti Jesus. Gubwat
siya ti Nazaret a sakup ni Galilea. Sakay bininyagan ni Juan ten dinom ti
Jordan. 10K4awas ni Jesus ten dinom ay netan na a bummukas dilanget
sakay dummibébbi dikona en Ispiritu a kuman a kalapati. 11 Tulos a
tehud a nagupos dilanget a kinagi na, “Siko en mahal ku a Anak sakay
kasayaan ku a tarud.”

12K4ttapos ay pagdaka a inggiyya nen Ispiritu ti Jesus ten kaparangan.
13 Appat a pulu a aldew siya a ndgyan haud sakay tinattoksu siya ni
Satanas. Tehud a mégkatapang a hayup haud peru pinagserbiyan siya nen
anghel hidi.

Dinulaw ni Jesus en Appat a Mangngikan
(Mt. 4:12-22; Lu. 4:14-15; 5:1-11)

14Dikona a nepiresu dén ti Juan ay ummangay ti Jesus ten prubinsiya
a Galilea. Impangaral na haud en Maganda a Bareta a gubwat ten Diyos.
15Kinagi na, “Dummemat ddn en odas. Adeni dan a maghari en Diyos.
Kaya magsisi kamon sakay adaggan moy dan en kasalanan moy hidi
sakay maniwala kam ten Maganda a Bareta!”

16 Dikona a naglakad ti Jesus ten gilid nen Minalnu ti Galilea ay
netan na en matkaka a mangngikan, de Simon ay ti Andres a mamanti.
17Kinagi ni Jesus dikodi, “Makkuyug kam dikoku ta gamitan takam a
mangngikan ti tolay.” 18 Pdkkasanig di ten kinagi ni Jesus ay pagdaka di
a inwarak en panti di sakay ndkkuyug hidi dikona.

19Naglakad pa ti Jesus, awan palla siya nakaadeyu ay netan na bi en
matkaka a de Santiago ay ti Juan a anak ni Zebedeo. Ked hidi ten abeng
di a magayuma ten panti di. 20Kaya ten pakketa na dikodi ay dinulawan
na hidi sakay ndkkuyug hidi dikona. Linakadan di en ama di a ti Zebedeo
ten abeng kaguman na en tarabahador di hidi.

En Lallaki a Sindddap ni Madukas a Ispiritu
(Lu. 4:31-37)

21Nadid ay ummangay ti Jesus sakay en disepulus na hidi ti
Capernaum. Ten Aldew nen Kdimang nen Judio hidi ay summaddap ti
Jesus ten sinagoga sakay nagtoldu siya ten tolay hidi. 22Nagtaka en tolay
hidi gapu makapangyariyan en pagtoldu na, awan kona ten tagapagtoldu
hidi nen Kautusan.

23Tehud a essa a lallaki a sinaddap ni madukas a ispiritu, bigla siya a
summaddap ten sinagoga. Kéattapos ay pummakraw siya, 24 “Jesus a taga-
Nazaret, 4nya i gustu muwid a mangyari dikomi? Bunuwan mu kami
beman? Tukoy taka! Siko en Banal a gubwat ten Diyos.” 25Peru sinaway
ni Jesus en madukas a ispiritu, kinagi na, “Tumahimik ka! Lumuwas ka ti
lallakiyen!”

26 Pinagpiragpirdg nen madukas a ispiritu en lallaki sakay magpakraw
a lummakad dikona. 27Nagtaka en atanan a tolay kanni Jesus sakay
namégguronan di, “Anya iyad? Bigu a toldu? Makapangyariyan siya a
tarud, maski en madukés a ispiritu ay sumunud ten utus na.” 28 Kaya
gapu ti iyud ay pagdaka a nabareta ten atanan a lugar ten prubinsiya a
Galilea en tungkul kédnni Jesus.

The New Testament in Paranan of the Philippines; 1st ed. © 2012, Wycliffe Bible Translators, Inc.



Marcos 1 76

Pinagpiyya ni Jesus en Tolay hidi
(Mt. 8:14-17; Lu. 4:38-41)

29Nadid, kalluwas de Jesus ten sinagoga ay nagtulos hidi ten bilay
nen matkaka a Simon ay ti Andres, kaguman na de Santiago ay ti
Juan. 30Dinemattan di en katugngan ni Simon a magkatdug a tehud a
saket. Pagdaka a tehud a nangkagi kdnni Jesus a maladu siya. 31 Kaya
inadeniyan ni Jesus en babbi, tinawidan na en lima na sakay inyekat na.
Pagdaka siya a nawasan sakay tulos na dan a sinerbiyan de Jesus.

32Dikona sumaram en aldew ten gibi ddn, ay inyangay di kdnni Jesus
en atanan nen tehud hidi a saket sakay en sindddép hidi ni dimonyo.
33Ngari-ngari a atanan nen tolay ti banuwanid a iyud ay napisan hidi
ten atubengéan nen bilay. 34Pinagpiyya na en makpal hidi a tehud a saket
ten &nyaman a babbatiyan di, sakay pinalakad na bi en dimonyo hidi ten
tolay hidi. Awan pinabayan ni Jesus a magupos en dimonyo hidi, gapu
tukoy di ni deya siya.

Nangaral ti Jesus ti Galilea
(Lu. 4:42-44)

35Kaldiwan palla ay ummikat dan ti Jesus sakay ummangay ten
tahimik a lugar a nagdasal. 36 K4ikat de Simon ay inaryok di ti Jesus ni
héadya inangayan naid. 37Pakketa di kdnni Jesus ay kinagi di, “Aryokén
ka nen katolayan.” 38 Peru kinagi ni Jesus dikodi, “Kailangan a angay
kitam ti agumen hidi a banuwan tadnni makapagtolduwék bi haud. Iyad
en dahilan ni bakin ummangayéak haddi.”

39Kaya linebut na en prubinsiya a Galilea a nangaral ten sinagoga hidi,
sakay nagpalayas siya ti dimonyo ten tolay hidi.

Pinagpiyya ni Jesus en Kinetong
(Mt. 8:1-4; Lu. 5:12-16)

40Tehud a tolay a ummadeni kdnni Jesus a kinetong, lummuhud siya
sakay nakkekagbi a kinagi na, “Ni gustuwan mu ay mapagpiyyadk mu.”

#1Kinagbiyan siya ni Jesus, tinawidan na sakay kinagi na, “Gustu
ku! Nadid ay nagpiyya ka dan.” 42Ti odas biyid a iyud ay pagdaka a
nagpiyya en ketong na, sakay nagin malinis siya. 43Pinalakad siya ni
Jesus a pagdaka peru mahigpit na a imbilin dikona a, 44“Dyan mu ikagi
maski kdndeya en pagpapiyya ku dikomu. Nan magtulos ka ten padi
sakay paileng ka dikona, kattapos ay magalay ka ten Diyos a kona ten
inyutus ni Moises. En padggalay mu i mangpatunayid ten tolay hidi a
nagpiyya ka dan.” 45Peru ten kéllakad nen léllaki ay imbabbareta na ten
atanan a tolay en pagpiyya na, kaya awan dan hayagan en kassdddéap ni
Jesus ten banuwan. Nanatili dalla siya ten adeyu a lugar ten luwas nen

banuwan peru maski adeyu en pappagyanan na ay makpal padi a tolay
en ummangay dikona a gubwat ti iba-iba a lugar.

Pinagpiyya ni Jesus en Lupug
(Mt. 9:1-8; Lu. 5:17-26)

1Kallipas nen sangan a aldew ay nagsoli ti Jesus ti Capernaum.
Kummalat en bareta a ked dén siya ten bilay. 2Kaya tunay ti kakpal

a tolay en ummangay a ngari-ngari a awan dan hidi ti pAgyanan maski
ten atubengén nen bilay. Dikona pasiyaan a mangaral ti Jesus dikodi ten
Maganda a Bareta ay 3tehud a dummemat a appat a lallaki, tehud hidi
a usung a lupug. 4Gapu ten kakpal nen tolay ay awan hidi makaadeni
kanni Jesus. Ginamet diyid ay inyonek di en tehud a saket ten atap nen
bilay sakay linattab di en atap ten tapat na. Kattapos ay intonton di en
ayud a pagkatdugan nen lupug.® 5Dikona a netan ni Jesus en dikal di
a pannampalataya ay kinagi na ten lupug, “Anak ku, napatawad dan en
kasalanan mu hidi.”

6Nadid, tehud a sangan a tagapagtoldu nen Kautusan a maggetnud
sakay magisip hidi ti kona haddi, 7“Bakin kona haan a magupos i
tolayen? Essa iyad a paglapastangan ten Diyos! Awan beman en Diyos
la i makapagpatawadid ti kasalanan?” 8 Natukuyan ni Jesus en ked ten
isip di, kaya pagdaka na a kinagi dikodi, “Bakin magisip kam ti kona
haan? 9Anya beman i mas alistuwid a kagiyan ti lupugidi, ‘Pinatawad
taka dan ten kasalanan mu hidi,” oni, ‘Tumaknag ka, betbitdn mu i
pagkatdugan muwen sakay maglakad ka?’ 10Nadid ipeta ku dikomoy
a en Anak nen Tolay ay tehud a kapangyariyan ti munduwiday a
magpatawad ti kasalanan.” Kaya kinagi na ten lupug, 11 “Umikat ka,
betbitdn mu i pagkatdugan muwen sakay umuli ka dan.” 12Tummaknag
en lupug, binetbet na en pagkatdugan na sakay lummakad a delingan
nen katolayan. Nagtaka hidi a atanan ten netan di sakay nagpuri hidi ten
Diyos. Kinagi di, “Nadid kami palla a naketa ti kona haan!”

Dinulaw ni Jesus ti Levi
(Mt. 9:9-13; Lu. 5:27-32)

13Nadid, ummangay ddmman ti Jesus ten gilid nen Minalnu ti Galilea.
Makpal a tolay a ummadeni kénni Jesus kaya tinolduwan na hidi.
14Kattapos ay nagtulos siya a naglakad sakay netan na ti Levi a anak ni
Alfeo a maggetnud ten pagsingeran na ti buwes. Kinagi ni Jesus dikona,
“Umunud ka dikoku.” Pdkkasanig ni Levi ten kinagi ni Jesus ay pagdaka
siya a tummaknag sakay nadkkuyug dikona.

a 2:4 Ti Palestina, karaniwan a en bilay ay patag ti atap. Tehud a agdenan ten luwas a
pasangkay ten patag a atap.

15K4ttapos ay ummangay ti Jesus ten bilay ni Levi sakay kumman siya
haud. Makpal a méagsinger ti buwes sakay makasalanan en ummunud
kanni Jesus sakay ndksabay hidi a kumman kaguman en disepulus hidi.
16 Netan iyad nen sangan a tagapagtoldu nen Kautusan a kabilang ten
Pariseo hidi, a kumman ti Jesus a kaguman nen magpabuwes hidi sakay
nen makasalanan hidi a tolay. Kaya tinanung di en disepulus hidi ni
Jesus, “Bakin maksabay siya a kuman ten magpabuwes hidi sakay ten
makasalanan hidi?”

17Dikona nasanig iyud ni Jesus ay tummabbig siya ti patalinhaga,
“Awan beman en tehud la hidi a saket i gamutannid nen maggamot?
Kona labi hud, kayadk a ummangay haddi ay tdnni dulawan ku en
makasalanan hidi a magsisi, bakan a en awan hidi ti kasalanan.”

En Tanung Tungkul ten Pagkulasyon
(Mt. 9:14-17; Lu. 5:33-39)

18 Tenhud, en disepulus hidi ni Juan sakay en Pariseo hidi ay
nagkulasyon. Nadid, tehud a ummadeni kdnni Jesus a nagtanung, “Bakin
awan magkulasyon i disepulus muwen hidi, samantala en disepulus
hidi nen Pariseo hidi sakay en disepulus hidi ni Juan a M4gbinyag ay
magkuldsyon?” 19 Tummabbig ti Jesus, “Maari beman a magkulasyon en
katolayan ni kakaguman di palla en lallaki a ikasal? Awan! Mentras a
kaguman di palla en l4llaki a ikasal ay awan di iyud gamitan. 20 Peru ni
dumemét en panahun a awan di dén siya kaguman ay magkuldsyon dan
hidi.”

21Intulos ni Jesus en paggupos na, “Awan ti magappol ti bigu a risatu
ten dati a badu. Ni iydppol en bigu ten dati ay kumarran en risatu sakay
lalu a magkahud ti dikal a pisad en badu.” 22 Sakay kinagi na pa, “Kona
labi iyan ten bigu a alak. Awan ti magasak ti bigu a alak ten dati a
paggasdkkan ti alak a gamet ti koblet ni hayup. Ni magasék ti bigu a
alak ten dati a paggasdkkan ay pumaéttak iyud sakay tulos a magkebut en
alak, parehu a masayang en alak sakay en paggasakkan. Kailanganid ten
bigu a alak ay bigu bi a paggasdkkan.”

En Tanung Tungkul ten Aldew nen Kaimang
(Mt. 12:1-8; Lu. 6:1-5)

23Ten essa a Aldew nen Kdimang nen Judio hidi ay dummaman de
Jesus ten katriguwan. Dikona pasiyaan hidi a maglakad ay nagkadtor
en disepulus na hidi ti ohay a pagkasselan di. 24Kinagi nen Pariseo hidi
kanni Jesus, “Ilingdn mu i ginamet ni disepulus muwen hidi, naggamet
hidi ti bawal ten Aldew nen Kaimang!” 25-26 Tinanung hidi ni Jesus,
“Awan beman nabasa moy dan en ginamet ni David dikona ti Abiatar en
kapunuwan nen padi hidi? Magalap tenhud de David ay ten kaguman

na hidi. Kaya summaéaddép siya ten bilay nen Diyos sakay inalap na en
alay a tinapay para ten Diyos sakay kinan di. Bawal iyud ten kautusan
gapu padi la en maari a mangkan haud. Peru kinan iyud ni David sakay
inatdenan na pa en kaguman na hidi.”

27Kinagi pa ni Jesus, “En Aldew nen Kdimang ay intakda para
ten kapiyyaan nen tolay; bakan a linalang en tolay para ten Aldew
nen Kidimang. 28 Kaya maski en Aldew nen Kdimang ay ked ten
kapangyariyan nen Anak nen Tolay.”

En Lallaki a Awan Makaarikad en Essa na a Lima
(Mt. 12:9-14; Lu. 6:6-11)

3 1Ummangay a ruway ti Jesus ten sinagoga, nedemattan na haud

en lallaki a awan makaarikad en essa na a lima. 2Binantayan nen
tolay hidi ni gamutén ni Jesus en lallaki ten Aldew nen Kaimang ténni
magkahud hidi ti ibidensiya a awan siya mangilin. 3Kinagi ni Jesus ten
lallaki, “Karon had!” 4Sakay tinanung na en tolay hidi, “Anya beman i
bawalid ten Kautusan, maggamet ti maganda oni maggamet ti madukas?
En méngligtas ti tolay oni pabayan mu a matay?”

Peru awan hidi ti kdkkagi. 5Ummileng ti Jesus ten tolay hidi ten
palebut na. Iyamut sakay kagbi en mabati na gapu ten kattug nen ulu
di. Kattapos ay kinagi na ten lallaki, “Iyolnat mu i lima muwen.” Dikona
iyolnat nen lallaki en lima na ay pagdaka a nagpiyya. 6 Lummakad en
Pariseo hidi sakay kinauron di a pagdaka en tolay hidi ni Hari a Herodes
ni konya di a mapabunu ti Jesus.

En Tunay ti Kakpal a Tolay ten Gilid nen Minalnu

7Lummakad ti Jesus a kaguman na en disepulus na hidi, ummangay
hidi ten gilid nen minalnu. Ummunud dikona en tunay a kakpal a tolay
a gubwat ti Galilea, ti Judea, 8ti Jerusalem, ti Idumea, ten dibelyu ni
Jordan, ten siyudad a Tiro, sakay Sidon. Ummunud hidi gapu nabareta
di en gindggamet ni Jesus. 9-10Makpal siya a pinagpiyya a tehud a saket,
sakay pummilit pa en agum a tehud a saket a kumabit dikona. Kaya
nangpehanda ti Jesus ti abeng ten disepulus na hidi sakay summakay
siya tdnni awan di siya masaldit. 11 Balang essa ten sindddép hidi nen
madukas a ispiritu a naketa kanni Jesus ay lummuhud ten atubengén na
sakay ipdkraw di a, “Siko en Anak nen Diyos!” 12Mahigpit a inyutus ni
Jesus ten magkadukas hidi a ispiritu a dyan di kdkkagiyan ni deya siya.

Nagpili ti Jesus ti Apostol a Sapulu ay ti Duwwa
(Mt. 10:1-4c; Lu. 6:12-16)

13Kattapos ay ummangay ti Jesus ten bukid, kaguman na en pinili
na hidi sakay ummunud dikona. 14Nangpili siya dikodi ti sapulu

ay ti duwwa a nginaranan na a apostol. Pinili na hidi tAnni magin
kédkkagumanan na sakay utusan na hidi a angay mangaral. 15Indtdenan
na hidi ti kapangyariyan a magpalakad ten dimonyo hidi. 16 En pinili na
a sapulu ay ti duwwa a apostol ay ti Simon a nginaranan na a Pedro, 17de
Santiago ay ti Juan a anak ni Zebedeo, nginaranan na hidi a Boarnerges,
gustu naid a kagiyan ay, “Anak hidi ni kdddur;” 18sakay ti Andres, Felipe,
Bartolome, Mateo, Tomas, Santiago a anak ni Alfeo, Tadeo, Simon a
makabanuwan, 19sakay ti Judas Iscariote a ndngtokyon dikona.

Ti Jesus sakay ti Beelzebul
(Mt. 12:22-32; Lu. 11:14-23; 12:10)

20Dijkona a ummuli ti Jesus ay tunay ddmman a kakpal en tolay
a ummangay haud kaya awan na ddn mapospos a kuman, kona bi
ten disepulus na hidi. 21 Dikona nabareta iyud nen ina na sakay nen
kakkapatkaka na hidi ay ummangay hidi haud. Angen di ti Jesus gapu
kagi nen tolay hidi a nagareng kanon siya.

22Kinagi nen sangan a tagapagtoldu nen Kautusan a gubwat ti
Jerusalem a kaya kan a makapagpalakad ti Jesus ti dimonyo ay
inatdenan siya ni Beelzebul ti kapangyariyan. Ti Beelzebul en pinunu
nen dimonyo hidi. 23 Gapu ten kinagi di ay dinulaw hidi ni Jesus sakay
nagupos siya ti patalinhaga, “Konya a palakadan ni Satanas en sadili
na?” 24Ni mamagdadema en mamanuwan ten essa a kahariyan ay awan
magmalay a mawasak i kahariyanid a iyud. 25Maski ten essa a pamilya,
ni mamagdadema hidi ay awan bi hidi magmalay. 26 Kona labi hud ni
kalabanén ni Satanas en sadili na sakay maméagdadema en nasakupan na
hidi ay awan hidi magmalay, dumemat en katapusan na.

27“Peru awan ti makapangsaddap sakay magtakaw ten bilay nen
mabegsék a tolay mentras a awan pa siya mapungu. Ni napungu dan siya
ay maari ddn a pagtakawan en bilay na.

28 Tandaan moy, mapatawad nen Diyos en tolay ten atanan a kasalanan
na, pati en kindkkagi na a madukas ten Diyos. 29Peru en magupos ti
madukas ten Banal a Ispiritu ay awan dan mapatawad maski nikan. Gapu
nanggamet siya ti awan ti katapusan a kasalanan. 30Kinagi iyud ni Jesus
dikodi gapu babbintangan di siya a sindddap ni madukas a ispiritu.

En Ina ni Jesus sakay en Kakkapatkaka na
(Mt. 12:46-50; Lu. 8:19-21)

31Dummemét en ina ni Jesus sakay en kdkkapatkaka na hidi. Naguray
hidi ten luwas nen bilay sakay pinadulaw di siya. 32Makpal en tolay a
maggetnud ten palebut ni Jesus dikona kinagi di, “Ked ti luwason en ina
mu sakay en kdkkapatkaka mu hidi urayan di ka.” 33Peru kinagi ni Jesus,
“Deya beman i ina kuwid sakay i kdkkapatkaka kuwid?” 34Inileng na en

maéaggetnud hidi ten palebut na sakay kinagi na, “Hidi iddi i ina kuwid
sakay kakkapatkaka kuwid! 35Gapu ni deya en suméssunud ten utus nen
Diyos ay siya i kapatkaka kuwid sakay ina kuwid.”

En Talinhaga Tungkul ten Magsabug
(Mt. 13:1-9; Lu. 8:4-8)

4 1Nadid, ummangay a ruway ti Jesus ten gilid nen Minalnu

ti Galilea. Pinalebutan siya nen tunay ti kakpal a tolay kaya
summakay siya ten abeng a ked ten dinom. Ummetnud siya ten abeng
sakay en tolay hidi ay ked ten gilid nen minalnu. 2 Tinolduwan na hidi
ti makpal a bagay ten pamamag-itan nen talinhaga hidi. Kona haddi
en kinagi na, 3“Magsanig kam! Tehud a essa a lallaki a méggaradu a
angay magsabug. 4Dikona magsabug dén siya ay tehud a sangan a bine
a naragrag ten dilan. Dummemat en ibun hidi sakay tinoktok di en bine
a naragrag. 5Tehud bi a naragrag a bine ten kabatuwan sakay pagdaka a
nagtubu gapu malapes en luta. 6 Peru dikona nagsinag ti hustu ay nalanas
sakay nagmadi hidi iyud a bine, gapu apperet la en gamot di. 7Tehud
bi a bine a naragrag ten kasaetan, peru dikona immoya en kasaetan
ay nailongan en bine, kaya awan nagbunga. 8 Sakay tehud bi a bine a
naragrag ten maganda a luta kaya tummubu hidi iyud, ummoya sakay
nagbunga ti makpal. Nagohay hidi ti taggitallu a pulu a butil sakay tehud
a taggi-annam a pulu, sakay tehud a tdggidatos a butil balang essa.”
9Kinagi pa ni Jesus a, “Magsanig en tehud pagsanig.”

En Layunin nen Talinhaga
(Mt. 13:10-17; Lu. 8:9-10)

10Dikona méggessa-essa dalla ti Jesus ay ummadeni dikona en sapulu

ay ti duwwa a disepulus na kaguman en agum hidi a nakasanig ten
talinhaga. Impakpagguron di a ni maari ay ipaliwanag na en kahulugan
nen talinhaga. 11Kinagi ni Jesus, “Inyatad ddn dikomoy en karapatan
a maintendiyan moy en lihim nen paghari nen Diyos. Peru ten agum,
atanan a bagay ay itoldu dikodi ten pamamag-itan ni talinhaga. 12 Tanni,

‘Uméeleng man hidi ay awan hidi maketa,

sakay mégsanig man hidi ay awan hidi makaintendi.

Ni konahud, ay sinoli di nakuwan en Diyos

sakay nakatanggap nakuwan hidi ti kapatawadan.””

En Paliwanag nen Talinhaga Tungkul ten Magsabug
(Mt. 13:18-23; Lu. 8:11-15)

13Kattapos ay tinanung hidi ni Jesus, “Awan moy beman maintendiyan
en talinhaga? Konya moy a maintendiyan en agum hidi a talinhaga?
14Kona héaddi i kahulugan naid; en bine a isdssabug ay en upos nen

The New Testament in Paranan of the Philippines; 1st ed. © 2012, Wycliffe Bible Translators, Inc.



Marcos 4 82

Diyos. 15En bine hidi a ndgkeragrag ten dilan ay kumén a en tolay

hidi a nakasanig ten upos nen Diyos. Pdkkasanig di ay dummemat ti
Satanas, inibutan na ten isip nen tolay en upos nen Diyos. 16 En bine hidi
a nagkeragrag ten kabatuwan ay kuman a en tolay hidi a pdkkasanig di
ten upos nen Diyos ay pagdaka di a tinanggap a masaya. 17Peru awan
gummamot en upos nen Diyos ten pusu di, kaya awan hidi nakapanatili.
Dikona deméttan hidi ni kahirapan oni pagdusta gapu ten upos nen
Diyos, ay pagdaka hidi a ummatras. 18En bine hidi a ndgkeragrag ten
kasaetan ay kona ten tolay hidi a nadgsanig ten upos nen Diyos. 19Peru
gapu ten paggaisip di ten kdkkabiyag di ti munduwiday sakay ni konya
hidi a yumaman, sakay ten kdkkasor di ten sari-sari a bagay ay awan
neasak ten pusu di en upos nen Diyos kaya awan nagbunga. 20En bine
hidi a ndgkeragrag ten maganda a luta ay kona ten tolay hidi a nagsanig
ten upos nen Diyos sakay tinanggap di kaya nagbunga hidi. Tehud a
nagbunga ti taggitallu a pulu, tehud a taggi-dannam a pulu sakay tehud a
taggidatos.”

En Adal Tungkul ten Simbuwan
(Lu. 8:16-18)

21Nagtulos ti Jesus ten paggupos na. Kinagi na, “Taban beman en
simbuwan sakay takldbban ten pagtakalan, oni idatton moy ten sarok
nen katri? Awan beman, dapatid ay itupu en simbuwan ten tama a
pagtupuwan? 22 Awan ti netagu a awan meluwas, sakay awan ti sekretu a
awan mehayag. 23 Magsanig en tehud a pagsanig”

24Kinagi pa ni Jesus, “Intendiydn moy ti mapiyya en masanig moy. En
sukat a gamitdn moy ten agum ay siya labi en sukat a gamitan dikomoy,
sakay higit pa haud. 25Gapu en tehud ay atdenan pa, peru en awan,
maski en sabadit a ked dikona ay alapan pa.”

En Talinhaga nen Tummubu a Bine

26Kinagi pa ni Jesus, “En paghari nen Diyos ay kona ten essa a
nagsabug ti bine ten uma na. 2?Matdug siya ti gibi sakay umikat ti aldew.
En bine a insabug na ay magtubu la iyud sakay dumikél a awan na tukoy
ni konya en kattubu na. 28 En luta i mangpatubuwid sakay mangpadikal
ten mula, purumeruwid ay magbuyas pa sakay kattapos ay sumilag dan.
29Ni nalutu dan en bunga na ay pagdaka na a pagapas gapu panahun
déan.”

En Talinhaga Tungkul ten Bukal nen Mustasa
(Mt. 13:31-32, 34; Lu. 13:18-19)
30Sakay kinagi na, “Anya maari tamid a pangparehuwan ten paghari
nen Diyos? Anya maari tamid a gamitdn a talinhaga? 31Kona iyad ten

bukal nen mustasa a kabaditan ten atanan a bukal. 32Peru ni memula
dén ay magin kalangkawan ten atanan a mula sakay magpinget pa ti
mayambung, kaya maari a paglobunan nen ibun hidi.”

En Paggamit ni Jesus ti Talinhaga

33Impangaral ni Jesus ten tolay hidi en Upos nen Diyos ten pamamag-
itan ni talinhaga ayun ten abut nen isip di. 34 Awan siya nangaral dikodi
ti bakan a patalinhaga. Peru ni hidi-hidi la ay ten disepulus na hidi ay
ipaliwanag na dikodi en atanan a bagay.

Pinaimang ni Jesus en Paras
(Mt. 8:23-27; Lu. 8:22-25)

35Ten gibi ti aldewid a iyud ay kinagi ni Jesus ten disepulus na hidi,
“Kadtamon umarabes dibelyu.” 36 Linakadan di en tolay hidi sakay
summakay hidi ten abeng a séssakayan ni Jesus. Tehud hidi a kasabay
a agum pa a abeng. 37Nagabutan hidi ni mabegsak a bagyu ditaw.
Daddekal a tagmék en dummapét ten abeng kaya ngari-ngari a maputat
dén ti dinom. 38Ti Jesus ay tidug a magpunganan ten dipos nen abeng
kaya linukag siya nen disepulus na hidi. Kinagi di, “Maistu, awan ka
la mabalisa, umallad kitamon?” 39 Ummikat ti Jesus sakay kinagi na
ten pards, “Umimang ka!” Sakay kinagi na bi ten tagmék, “Tumahimik
ka!” Pagdaka a ummimang en paras sakay lummantap. 40 Kattapos ay
tinanung hidi ni Jesus, “Bakin manteng kam? Hanggan beman nadid
ay awan kam palla ti pAnnampalataya?” 41 Tunay hidi ti 4nteng kaya
kinagi nen balang essa, “Deya wad iyad, pati ben paras sakay tagmék ay
sumunud dikona?”

Pinagpiyya en Lallaki a Hinayup
(Mt. 8:28-34; Lu. 8:26-39)

1Dummemat de Jesus ten dibelyu nen minalnu, ten lugar nen

Gergeseno hidi. 2Kdawas ni Jesus ten abeng ay tinagbu siya nen
essa a lallaki a hinayup. 3Méagyan siya ten pagldbbadngngan sakay tunay
siya ti begsadk. Awan di siya mapungu maski pa ni kadena i gamiténnid a
pangpungu dikona. 4Pensangan di dén siya a punguwdn ti kadena, peru
bagsot-bagsutdn na la. Kaya awan ti makabalud dikona. 5Aldew ay ti gibi
ay maglalakadan siya a magpapakrawén ten kampusantu sakay ten buki-
bukid, sakay tattalinguwan na en baggi na ti batu.

6 Adeyu palla siya ay netan-awan na dan ti Jesus kaya nédggaginanin
siya a ummadeni sakay lummuhud ten atubengén na. 7Sakay impakraw
na ti mabegsék, “Jesus, Anak nen kataasan a Diyos, bakin pakialamanak
mu? Ipangaku mu ten ngaran nen Diyos a awandk mu pahirapan.”
8(Kinagi na iyud gapu inyutus ni Jesus ten madukés a ispiritu a

lumakad siya ten l4llaki.) 9Kattapos ay tinanung siya ni Jesus, “Anya
i ngaran muwid?” Tummabbig siya, “Batalyon, gapu makpal kami.”
10Nakpagguron siya kdnni Jesus a dyan na hidi palakadan ti lugarid a
iyud.

11 Nadid, ten digdig nen bukid ay tehud a makpal a babuy a
mamagsabbukan. 12Nakkekagbi kdnni Jesus en magkadukés a ispiritu a
ni maari ay pasdddappan na dalla hidi ten kababuyan. 13Pinayagan hidi
ni Jesus kaya lummuwas ten tolay en magkadukas hidi a ispiritu sakay
sinomdap hidi ten kababuyan. Kattapos ay namagginanan en manga
duwanglibu a kababuyan ten pengpeng, nagkatdpduk hidi ten dinom
sakay nagkalimas. 14Pakketa nen maggalaga hidi ten kababuyan ten
nangyari ay ginuminan hidi sakay angen di imbareta ten banuwan sakay
ten kadatig hidi a banuwan en atanan nen netan di. Kaya ummangay
haud en tolay hidi gapu gustu di a ketan en nangyari. 15Dikona umadeni
en tolay hidi kdnni Jesus ay netan di en lallaki a dati a sindddép ni
kadimonyowan a maggetnud. Mahusay dan en isip na sakay nakabadu
déan, kaya neantingan en tolay hidi. 16Imbabbareta nen naketa hidi ten
tolay hidi a dummemat en nangyari ten lallaki a sindddap ni dimonyo
sakay ten kababuyan. 17Kattapos ay nadkkekagbi en tolay hidi kdnni Jesus
a ni maari ay lumakad siya ten lugar di.

18 Dikona a sumakay dan ti Jesus ten abeng ay ndkkekagbi dikona
en lallaki a linakadan nen kadimonyowan, kinagi na, “Méakkuyugéak
pay dikomu!” 19Peru awan pummayag ti Jesus nan kinagi na, “Umuli
ka sakay ikagi mu ten kamag-anak mu hidi en atanan a ginamet nen
Panginoon dikomu, ni konya na ka a kinagbiyan.” 20Kaya lummakad en
l1allaki sakay imbabbareta na ti buu a Decapolis en atanan nen ginamet ni
Jesus dikona. Nagtaka en atanan nen nakasanig ten imbareta na.

En Anak ni Jairo sakay en Babbi a Magdadigiyan
(Mt. 9:18-26; Lu. 8:40-56)

21Ummarabes a ruway ti Jesus, ked palla siya ten gilid nen minalnu
ay dinarupodupan ddmman siya nen tunay ti kakpal a tolay. 22 Ked bi
haud en essa a lallaki a Jairo en ngaran na. Essa siya a tagapamahala
ten sinagoga. Pédkketa na kanni Jesus ay linumuhud siya ten atubengén
na. 23Nakkekagbi siya, sakay kinagi na, “Magipepatay dan en anak ku
a dalagita, ni maari ay makkuyug ka pay dikoku. Itupu mu la i lima
muwen dikona tdnni magpiyya siya sakay mabiyag.” 24 Nakkuyug ti Jesus
dikona sakay ummunud en tunay ti kakpal a tolay a magdail-ilan, ngari-
ngari a masaldit ti Jesus.

25Ked bi haud en essa a babbi a sapulu ay ti duwwa dén a taon
a magdadigiyan. 26 Naubus na dan atanan nen ari-ariyan na ten
pagpapagamot na sakay makpal dan a maggamot en nanggamot dikona

peru awan la nagpiyya nan nahirapan la siya sakay ummondug pa en
saket na. 27Nasanig na en tungkul kdnni Jesus kaya ndkpagdail-ilan siya
a ummadeni ten adig ni Jesus sakay tinawidan na en badu na, 28 gapu
kinagi na ten sadili na a maski ni matawidan na la en badu ni Jesus ay
magpiyya dan siya. 29Ti odas biyid a iyud a natawidan na en badu ni
Jesus ay pagdaka na a nabati a awan dan en pagdigi na sakay nagpiyya
dén siya.

30Nadid, pagdaka a nabati ni Jesus a tehud a lummuwas ten
kapangyariyan na, kaya lummingat siya ten katolayan sakay nagtanung,
“Deya en nangtawid ten badu ku?” 31 Tummébbig en disepulus na hidi,
“Bakin itanung mu ni deya i nangtawidid ti badu muwen? Samantala a
tunay ti kakpal i tolayen hidi a mamagdail-ilan?” 32 Peru naglalingat-
lingatan la ti Jesus, aryokan na en nangtawid ten badu na. 33 Gapu tukoy
nen babbi en nangyari ay ummadeni siya kdnni Jesus a magpagpag ten
anteng na. Lummuhud siya ten atubengén ni Jesus sakay kinagi na en
atanan nen ginamet na. 34Kinagi ni Jesus dikona, “Anak ku, pinagpiyya
ka nen padnnampalataya mu. Umuli ka ddn a mapayapa. Nagpiyya ka dan
ten saket mu.”

35Pasiya palla a mékpagguron ti Jesus ten babbi ay tehud a sangan a
dummemaét a gubwat ten bilay ni Jairo, kinagi di, “Natay dan en anak
mu, dyan mu dan abalaidn i Maistuwen.” 36 Awan pinospos ni Jesus en
kinagi di nan kinagi na ké&nni Jairo, “Dyan ka mawanan ti pag-asa, basta
maniwala ka la.” 37 Awan ti iba a ingkuyug ti Jesus nan de Pedro la ay
ten matkaka a Santiago ay ti Juan. 38 Kdddemaét di ten bilay ni Jairo ay
netan ni Jesus a makpal a tolay a mamagsangetan sakay marendi hidi.
39Kaya ten kassaddéap na ten bilay ay kinagi na dikodi, “Bakin marendi
kam sakay mamagsangetan? Awan natay anaken, tidug la siya.” 40 Peru
pinagtawaan di la ti Jesus. Kattapos ay pinaluwas na en tolay hidi ten
bilay puwera la ten daddikal hidi nen anak sakay ten tallu a disepulus
na. Sakay ummadeni hidi ten padgyanan nen anak. 41 Tinawidan ni Jesus
en lima nen anak sakay kinagi na, “Talitha koum,” gustu naid a kagiyan
ay, “Anak, umikat ka!” 42Pagdaka a ummikat en anak sakay naglakad.
Sapulu ay ti duwwa a taon en idad na. Atanan nen naketa ten ginamet
ni Jesus ay nagtaka. 43Mahigpit a imbilin ni Jesus dikodi a dyan di ikagi
maski kdndeya en netan di a nangyari. Sakay inyutus na a pakanén di
dén en anak.

Awan Di Tinanggap ti Jesus ti Nazaret
(Mt. 13:53-58; Lu. 4:16-30)

6 1Lummakad haud ti Jesus sakay ummuli ten banuwan na, ndkkuyug
en disepulus na hidi. 2 Ten Aldew nen Kaimang nen Judio hidi
ay nangaral siya ten sinagoga. Dikona nasanig nen makpal a tolay en

pangngaral na ay nagtaka hidi sakay kinagi di, “Hadya wad nangalapan
naid ti karunungan naen? Hadya ginubwatanid ni kapangyariyan naen
a makagamet ti himala? 3 Awan beman siya en karpinteru a anak ni
Maria, sakay kakkapatkaka na de Santiago, Jose, Judas, sakay ti Simon,
sakay ked bi haddi en kdkkapatkaka na hidi a babbi?” Gapu ti iyud ay
nagduda hidi dikona sakay immemenos di siya. 4Kaya kinagi ni Jesus,
“Igalang maski hadya en essa a propeta, puwera la ten kabanuwan na
hidi, kapartidu, sakay kasabilay.” 5 Awan siya nakagamet ti himala haud
nan en pagtupu na la ten lima na ten sasangan a tehud a saket sakay
pinagpiyya na hidi. 6 Nagtaka siya ni bakin awan hidi sumampalataya
dikona.

Inutusan ni Jesus en Sapulu ay ti Duwwa a Apostol
(Mt. 10:5-15; Lu. 9:1-6)

Nadid, linebut ni Jesus en lugar hidi haud sakay nangaral ten tolay
hidi. 7Dinulaw na en sapulu ay ti duwwa a apostol sakay inutusan na
hidi a tAgdaduwwa. Inatdenan na hidi ti kapangyariyan a mangdaig
ten magkadukas a ispiritu. 8Imbilin na dikodi a, “Dyan kam magbalon
ti maski anya hadn a makan oni pilak, maski ni hembeg, basta en
sarukud moy la. 9Magsandalyas kam la sakay dyan kamon magtawid ti
paglewasan.”

10Sakay kinagi na pa bi dikodi, “Ni deya en mangtanggap dikomoy
ten bilay na ay haud kam a méktulos hanggan ni lumakad kam ti
banuwanid a iyud. 11Peru ni awan di kam tanggapéan oni sanigén ten
essa a banuwan, ay lumakad kam haud sakay ipagpag moy en alikabuk
ni babéasset moyen, bilang babala dikodi. 12Kaya lummakad en sapulu ay
ti duwwa a apostol. Impangaral di ten katolayan a kailangan a magsisi
hidi sakay umadéag hidi ten kasalanan di. 13Pinalayas di en dimonyo hidi
a summaddap ten katolayan, sakay hinaplasan di ti langis en makpal a
tehud a saket sakay pinagpiyya di hidi.

Binunu Di ti Juan a Magbinyag
(Mt. 14:1-12; Lu. 9:7-9)

14Nadid, nabareta ni Hari a Herodes en tungkul kdnni Jesus gapu

netanyag dan ti hustu. Tehud a magkagi a nabiyag kan a ruway ti Juan
a Magbinyag kaya makagamet ti Jesus ti himala. 15Peru kagi nen agum
ay ti Elias kan siya. Tehud bi a magkagi a essa kan siya a propeta a kona
ten propeta hidi tenhud a panahun. 16 Dikona masanig iyud ni Hari a
Herodes ay kinagi na, “Siya ay ti Juan a pinaputol ku ti ulu. Nabiyag
siya a ruway!” 17Kinagi iyud ni Herodes gapu siya en nangpadikap sakay
nangpepiresu kdnni Juan gapu ten kagustuwan ni Herodias. Ginamet na
iyud gapu kénni Herodias. (Ti Herodias ay kinabinga ni Herodes maski

kabinga dan siya nen kapatkaka na a ti Felipe.) 18Pirmi a kagiydn ni Juan
kénni Herodes a awan na dapat a kabingadn en kabinga nen kapatkaka
na. 19Kaya naiyamut ti Herodias kdnni Juan, gustu na siya a pabunu peru
awan siya ti magamet 20gapu tukoy na a manteng ti Herodes kdnni Juan.
Tukoy ni Herodes a matuwid sakay banal a tolay ti Juan kaya isurug na.
Gugustu na a magsanig ten itattoldu hidi ni Juan maski makagulu iyud
dikona.

21Peru nagkahud labi ti pagkakataun ti Herodias a pabunu ti Juan
dikona dummemat en aldew nen kdkkeenak ni Herodes. Nagpahanda
ti Herodes ti dikal a handaan sakay inakit na en atanan nen pinunu
na hidi, en pinunu hidi nen sundalu hidi sakay en magkayaman hidi ti
Galilea. 22Dikona nagsayaw en anak ni Herodias a dalaga, ay nasaya a
tarud ti Herodes sakay en bisita na hidi kaya kinagi nen hari ten anak
ni Herodias, “Agidan mu maski d4nya gustu muwid ta iyatad ku dikomu!”
23Sakay impangaku na pa a maski kan en kalahati nen kahariyan na
ay iyatad na ni saiyud i agiddn naid. 24 Ummangay en dalaga ten ina
na sakay tinanung na ni 4nya i agidan naid. Kinagi ni Herodias a en
ulu ni Juan a Magbinyag i agidan naid. 25Pagdaka a nagsoli en dalaga
kanni Hari a Herodes sakay kinagi na, “Gustu kuwid a iyatdd mu dikoku
nadid ay en ulu ni Juan a Magbiyag a nedatton ti penggan.” 26 Dikal en
sisi ni Hari a Herodes peru awan siya makaadi gapu nagpangaku siya
ten atubengéan nen bisita na hidi. 27Pagdaka na a inyutus ten sundalu
a iyangay dikona en ulu ni Juan. Summunud en sundalu sakay pinutol
na en ulu ni Juan ten pagpiresuwan. 28Indatton na en ulu ten penggan
sakay inyatad na ten dalaga. Tulos bi a inyatadd nen dalaga ten ina na.
29Dikona nabareta iyud nen disepulus hidi ni Juan a M4gbinyag ay
inangay di en bangkay na, sakay tulos di a inldbbang.

Pinakan ni Jesus en Limmang Libu a Tolay
(Mt. 14:13-21; Lu. 9:10-17; Jn. 6:1-14)

30Nadid, nagsoli en apostol hidi kdnni Jesus sakay imbareta di en
atanan nen ginamet di sakay intoldu di. 31 Peru tunay ti kakpal a tolay a
mamagdemaéttan sakay mamaglakadan, kaya maski kakkan di ay awan
di ddn mapospos. Kinagi ni Jesus ten disepulus na hidi, “Angay kitam ten
tahimik a lugar tdnni makaimang kam ti sabadit.” 32 Sakay naggabeng
hidi a ummangay ten tahimik a lugar.

33Peru makpal a tolay en naketa ten karrektat di, sakay natenggi
di hidi sakay tukoy di ni hddya a angay de Jesus. Kaya en tolay hidi a
gubwat ti iba-iba a banuwan ay ummunud dikodi. Dinipalonguwan di
pa de Jesus a dummemét ten lugar a angayan di. 34Dikona umawas ti
Jesus ten abeng ay netan na en tunay ti kakpal a tolay. Kinagbiyan na
hidi gapu kuman hidi a en tupa a awan ti méaggalaga. Kaya tinolduwan

na hidi ti makpal a bagay. 35-36 Dikona apon dan ay ummadeni kdnni
Jesus en disepulus na hidi sakay kinagi di, “Maistu, méggaaapon dan,
paangayan mu déan tolayen hidi ti babaryuwen, pagaryokan mu dan
hidi ti pangapon di gapu ked kitam ti adeyuwidi a lugar.” 37Peru kinagi
ni Jesus a, “Sikam mangataddid dikodi ti makan di.” Tummabbig en
disepulus na hidi, “Konya pangpakan miyid dikodi? Ngari-ngari a sataon
a suweldu i kailanganid para mapakan hidi a atanan.” 38 Kinagi na
dikodi, “Angen moy ilingan ni sakonya en balon moy a tinapay.”

Pakketa di ay kinagi di kdnni Jesus, “Lilimma a tinapay sakay
duduwwa a ikan.”

39-40Kattapos ay pinaetnud ni Jesus en tolay hidi a nagrupu-grupu ten
kalamonan. Balang grupu ay tehud a limma pulu sakay tehud a tédggidatos.
4Inalap ni Jesus en limma a tinapay sakay en duwwa a ikan, tummangad
siya dilanget sakay nagpasalamat ten Diyos. Kattapos ay tindppeng-tappeng
na en tinapay sakay inyatad na ten disepulus na hidi sakay intagtag di ten
katolayan. Kona bi hud en ginamet na ten ikan. 42Nakakan hidi a atanan
sakay nagkabéssug hidi. 43 Sakay dikona a puronan nen disepulus hidi en
summubra a tinapay sakay ikan, ay naputat di pa en sapulu ay ti duwwa a
lakba. 44 Tehud a limmang libu a lallaki en kinuman ten tinapay.

Naglakad ti Jesus ten Dibabew nen Dinom
(Mt. 14:22-33; Jn. 6:15-21)

45Pagdaka a pinasakay ni Jesus en disepulus na hidi ten abeng,
pindgdipalongu na hidi a umarabes tamu ti Bethsaida, mentras a
pauliyan na en tolay hidi. 46 Kdttapos na a magpaalam dikodi ay
ummangay siya ten bukid tdnni magdasal.

47Dikona gibi d4n ay ked dan ten ditaw en abeng, ti Jesus ay ked
ten dinapan. 48 Natan-aw na en disepulus na hidi a maghirap hidi a
magbusay gapu patagbu en parés dikodi. Ten kaldiwan dan ay naglakad
ti Jesus ten dibabew nen dinom a tamu dikodi. Laan na hidi lampasan,
49peru dikona netan di siya a maglakad ten dibabew nen dinom ay
neantingan hidi kaya pummakraw hidi gapu akala diyid ay anitu siya.
50 Tunay en anteng di dikona ketan di siya, peru nagupos a pagdaka ti
Jesus, kinagi na, “Dyan kam manteng, sikdn iddi! Begsakkan moy isip
moyen!” 51Summakay ti Jesus ten abeng di sakay kinumupa en parés.
Nagtaka hidi ti hustu, 52 gapu awan di palla maintendiyan en kahulugan
nen nangyari ten tinapay, sakay awan palla maabut nen isip di.

Pinagpiyya ni Jesus en tehud hidi a Saket ti Genesaret
(Mt. 14:34-36)

53 Dikona makaarabes dan hidi ay pummundu hidi ten banuwan a
Genesaret. 54 Sakay dikona umawas hidi ay pagdaka siya a natenggi nen

tolay hidi. 55Kaya nagalistu hidi a naglebut ten babaryu sakay inangay di
en tehud hidi a saket. Maski ked hadya en tehud hidi a saket ay usungan
di la ten pagkatdugan na sakay iyangay di hddya man en pakabaretaan
di a pdppagyanan ni Jesus. 56 Maski ni ked siya ti baryu, ten banuwan,
oni ten uma, ay pagdaka di a iyadeni dikona en tehud hidi a saket sakay
ipdkkekagbi di a ni maari ay matawidan di en garayan nen badu na.
Sakay en atanan nen makatawid ay magpiyya.

En Toldu nen Ninunu hidi
(Mt. 15:1-9)

7 1Nadid, ummadeni kénni Jesus en Pariseo hidi sakay en sangan a

tagapagtoldu nen Kautusan a gubwat ti Jerusalem. 2Netan di en sangan
ten disepulus na hidi a kumman a awan nagugas ti lima ayun ten kaugaliyan
di. 3Gapu en Pariseo hidi sakay atanan nen Judio hidi ay awan kuman ni awan
hidi nakapagugas ten lima di, ayun ten minana di a kaugaliyan nen ninunu
di hidi. 4 Awan di bi kanidn en 4nyaman a gubwat ti palengki ni awan palla
naugasan. Makpal pa hidi a séssunudén a toldu a minana di, kona ten paggugas
ten tasa hidi, pitsel, kagamitan hidi a tangsu, sakay ten pagkatdugan hidi.

5Kaya tinanung nen Pariseo hidi sakay nen tagapagtoldu hidi nen Kautusan
ti Jesus, “Bakin awan sumassunud i disepulus muwen hidi ten intoldu nen
ninunu tam hidi? Kuman hidi a awan palla nakapagugas ti lima ayun ten
kaugaliyan.” 6 Tindbbig hidi ni Jesus, “Sikam a magkukunwari hidi! Tama ngani
en hula ni propeta Isaias tungkul dikomoy, dikona insulat na a,

‘En paggalang dikoku ni banuwanid a iddi ay wari-wari la,
gapu gumubwat la iyud ten ngusu bakéan a ten pusu di.
7 Awan ti kuwenta en pagsamba di,
gapu itattoldu di a gubwat ten Diyos en utus di hidi.’

8Mas pinahalagaan moy pa en utus nen tolay nan en utus nen Diyos.” 9Kinagi
pa ni Jesus, “Méagkalalaki kam! Para masunud moy la en dati moy a panniwala,
ay pinawanan moy ti halaga en utus nen Diyos! 10Kona ten kautusan ni Moises
a, ‘Igalang mu en ama mu ay ten ina mu. Sakay ni deyaman en magupos ti
madukas ten ama na ay ten ina na ay dapat a bunuwan.’ 11 Peru en itattoldu
moy ten tolay hidi ay, ‘Ni tehud kam a maari a itulung ten daddikal moy hidi
ay maari moy a kagiyan a iyud ay Corban.’ (En gustu na a kagiyan ay iyad ay
nealay dan ten Diyos.) 12Kaya awan moy dan hidi patulungan ten daddikal di.
13Gapu ti iyud ay pinawanan moy dén ti halaga en upos nen Diyos. Makpal
kam pa a itattoldu a kona labi haad.”

En Mangpadingét ten Tolay
(Mt. 15:10-20)

14Ruway a pinaadeni ni Jesus en tolay hidi sakay kinagi na dikodi,
“Magsanig kam a atanan sakay intendiydn moy i kagiyan kuwiday!

15Bakén a en pagkain a sumaddép ten ngusu nen tolay i mangpadingéattid
dikona nan en lumuwas ten ngusu na. 16 Magsanig en tehud pagsanig!”

17Linakadan ni Jesus en tolay hidi sakay ummangay siya ten bilay.
Dikona nakasadddép dén siya ay tinanung siya nen disepulus na hidi
tungkul ten talinhaga. 18Kinagi ni Jesus dikodi, “Bakin pati beman sikam
ay awan moy naintendiyan? Awan moy beman tukoy a bakan a en isubu
nen tolay i mangpadingéattid dikona? 19Gapu awan iyud umasék ten pusu
na nan ten tiyan na la kattapos ay iluwas na labi.” (Ti kinagiyid a iyad ni
Jesus, ay impahayag na a maari a kanan atanan a pagkain.)

20 Sakay kinagi na, “En lumuwas ten tolay i mangpadingattid dikona
ten pangileng nen Diyos. 21 Gapu gubwat ten disalad nen pusu nen
tolay, en atanan nen magkadukas a isip. Kona ten makiapid, magtakaw,
mamunu, 22mangalunya, magnasa ten bakdn na a kao. Sakay mangloku
ti tolay a kona ten pagdaya, kahalayan, kasseni, paAgmetmet, pagpalalu
sakay kahangalan. 23 Atananid a iydd a magkadukas ay maggubwat ten
pusu sakay hidi iyad i mangpadingattid dikona.”

En PAnnampalataya nen Babbi
(Mt. 15:21-28)

24Nadid, nagrektat ti Jesus sakay ummangay siya ten lugar a Tiro
sakay ti Sidon. Tummulos siya ten essa a bilay sakay awan na gustu
a matukuyan nen deyaman a ked siya haud, peru netan di labi siya.
25Tehud haud a essa a ina a tehud a anak a babbi a sindddap ni madukas
a ispiritu. Pdkkabareta na a dummemat ti Jesus ay pagdaka siya a
ummangay dikona sakay lummuhud ten atubengan na. 26 Iyud a babbi ay
Griego a taga-Sirofenicia. Nakkekagbi siya kdnni Jesus a palakadan en
dimonyo a summaddap ten anak na. 27Peru kinagi ni Jesus a, “Kailangan
a dipalonguwén ku pa en anak hidi a pakanan. Awan tama a alapan en
kanan nen anak sakay ipakan ten asu.” 28 Tummabbig en babbi, “Tarud
ngani Panginoon, peru kanan bi nen asu hidi a ked ten sarok nen lamesa
en nagkeragrag nen anak hidi.” 29Kaya kinagi ni Jesus dikona, “Gapu
ti kinagi muwen ay maari ka ddn a umuli. Linakadan dédn nen dimonyo
en anak mu.” 30Ummuli en babbi sakay dineméttan na en anak na ten
pagkatdugan na, a linakadan dén ngani nen dimonyo.

Pinagpiyya ni Jesus en Tolay a Bingngag sakay Bulol

31Nadid, dikona nagsoli de Jesus a gubwat ti Tiro ay nagdaman hidi
ti Sidon patamu hidi ten Minalnu ti Galilea, sakay nagkon hidi ten
danag ti Decapolis. 32Inyangay nen tolay hidi dikona en essa a lallaki a
bangngag sakay bulol. Nakkekagbi hidi a itupu na en lima na ten lallaki.
33Inyadeyu ni Jesus en lallaki ten katolayan, sakay insulot na en guramat
na ten magtembang a bangbang nen lallaki, kattapos ay pinahidan na

en dila nen l4llaki ten loktab na. 34 Tummangad ti Jesus dilanget sakay
ummangds ti dikal. Kattapos ay kinagi na a, “Effata” en gustu na a
kagiyan ay, “Bumukas ka!”

35Ti odasid a iyud ay pagdaka a nakasanig en lallaki sakay
nakapagupos dan ti malinaw. 36 Kinagi ni Jesus ten tolay hidi a dyan
di ibareta en ginamet na. Peru mentras a bawalan na hidi ay lalu di bi
a ibabbareta. 37Hinumanga hidi ti hustu sakay kinagi di, “Atanan nen
gaggamitan na ay magkaganda! Pagpiyyaan na pa en bangngag hidi
sakay bulol!”

En Pagpakan ten Appat a Libu a Tolay
(Mt. 15:32-39)

1Ti aldewid a hidi iyud ay ruway a naipun en tunay ti kakpal a tolay.

Dikona awan dén hidi ti makan ay dinulaw ni Jesus en disepulus na
hidi sakay kinagi na, 2 “Kagbiyan ku i tolayiday hidi gapu tallu dan hidi a
aldew a kakaguman ku, nadid ay awan dan hidi ti makan. 3Ni pauliyan
ku hidi a magalap ay manglupoy hidi ti dilanen, adeyu pa bi i uliyanid ni
agumen.” 4Nagtanung en disepulus na hidi, “Hadya beman i pangalapan
tamid ti makan ti kaparanganiday para makakan i kakpal ni tolayen
hidi?” 5“Sangan a mommon i tinapay moyen?” tanung ni Jesus.

“Pittu,” kagi di.

6 Pinaetnud ni Jesus en tolay hidi ten luta. Inalap na en pittu a tinapay
sakay nagpasalamat ten Diyos. Kattapos ay tindppeng-tappeng na en
tinapay sakay inyatad na ten disepulus na hidi tanni itagtag di ten
katolayan. Kona ngani haud en ginamet nen disepulus na hidi. 7Tehud bi
hidi a sasangan a babbadit a ikan. Nagpasalamat siya a ruway ten Diyos
sakay inutusan na en disepulus na hidi a itagtag di bi iyud ten katolayan.
8Nakakan hidi a atanan sakay nabéssug. Dikona puronan di en subra
ay nakaputat pa hidi ti pittu a lakba. 9Tehud a &ppat a libu en tolay a
kinuman. Dikona a mapauli na en tolay hidi, 19ay summakay ti Jesus ten
abeng kaguman na en disepulus na hidi, sakay ummangay hidi ten lugar
a Dalmanuta.

Naggid ti Tanda en Pariseo hidi
(Mt. 16:1-4)

11Ummangay en Pariseo hidi kdnni Jesus sakay ndkpagdiskusyon hidi
dikona. Gustu di siya a purbaan kaya kinagi di dikona a mangpeta siya
ti essa a himala a gubwat dilanget. 12Inumangés ti dikél ti Jesus sakay
kinagi na dikodi, “Bakin sikam a tolay nadid a panahun ay maggid
kam ti himala? Pakatandaan moy, awan makeketa ti &nyaman a tanda i
lahiyid a iyad.” 13Linakadan na hidi, sakay summakay siya a ruway ten
abeng sakay ummarabes ten dibelyu.

En Pagpaalsa nen Pariseo hidi sakay ni Herodes
(Mt. 16:5-12)

14Nalimunan nen disepulus na hidi a magtawid ti tinapay, sakay eessa dalla
a mommon en naburay ten tawid di a tinapay ten abeng. 15Kinagi ni Jesus
dikodi, “Magingat kam ten pagpaalsa nen Pariseo hidi sakay ni Herodes.”
16 Kinagi nen disepulus hidi ten balang essa, “Awan kitam biyay bi ti tawid
a tinapay kaya kinagi na iyud.” 17Gapu tukoy ni Jesus en pamaggurunan di,
ay kinagi na dikodi, “Bakin paméaggurunan moy a awan kam ti tawid a ti
tinapay? Awan kam palla beman makaintendi hanggan nadid? Awan palla
beman iyad abut ni isip moyen? 18 Tehud kam labi a mata, burak kam beman?
Tehud kam labi a bAngbang, bangngag kam beman? Nalimunan moy dan
beman 19en tindppeng-tappeng ku a limma a tinapay para ten limmang libu a
tolay? Sangan a ldkba en napuron moy a buray a tinapay?”

“Sapulu ay ti duwwa,” tabbig di.

20“Sakay dikona tdppeng-tappengan ku en pittu a tinapay para ten
appat a libu a tolay, sangan a lakba en naputat moy ten naburay?”

“Pittu a lakba,” tabbig di a ruway.

21Sakay kinagi na dikodi, “Awan moy palla beman maintendiyan?”

En Pagpapiyya ten Essa a Lallaki a Burak

22Kaddemaét de Jesus ti Bethsaida, ay inyangay nen sangan a tolay dikona
en essa a burdk sakay impéakpéagguron di a tawidan na i tolayid a iyad.
23Inalalayan ni Jesus en burdk sakay inluwas na ten banuwan. Linoktaban
na en mata nen burak sakay intupu na en lima dikona. Kéttapos ay tinanung
siya ni Jesus, “Tehud ka dan a ketan?” 24 Ummileng en 14llaki sakay kinagi na,
“Maketadk ti katolayan peru kuméan a kayu a maglakad.” 25Ruway a intupu
ni Jesus en lima na hidi ten mata nen burdk. Dikona umileng en léllaki ti
mapiyya ay maketa déan siya sakay malinaw dan en ketan na. 26 Kinagi ni
Jesus dikona, “Umuli ka dén. Dyan ka ddn rumoyot di banuwan.”

Kinagi ni Pedro ni Deya ti Jesus
(Mt. 16:13-20; Lu. 9:18-21)

27Kattapos ay ummangay ti Jesus ten lugar a Cesarea a sakup ni
Filipos, kaguman na en disepulus na hidi. Mentras a maglakad hidi ay
tinanung na hidi, “Deyadk ten pangisip nen tolay hidi?” 28 Tummabbig en
disepulus na hidi, “Tehud a magkagi a ti Juan a Magbinyag ka kan. Tehud
bi a magkagi a ti Elias ka kan. Kagi bi nen agum ay essa ka ten propeta
hidi.” 29“Ay sikam, deyadk?” Tanung ni Jesus.

Tummabbig ti Pedro, “Siko en Cristo.”

30“Dyan moy kagiyan maski kdndeya ni deyadk,” mahigpit a utus na
dikodi.

Kinagi ni Jesus a Matay Siya Peru Mabiyag a Ruway
(Mt. 16:21-28; Lu. 9:22-27)

31Sakay sinapulan na dan a kinagi ten disepulus na hidi en mangyari
dikona. Kinagi na, “En Anak nen Tolay ay magdanas ti makpal a
hirap. Itakwil siya nen pinunu hidi nen banuwan, nen pinunu hidi nen
padi hidi sakay nen tagapagtoldu hidi nen Kautusan. Pabunu di siya
peru ten katéllu a aldew ay mabiyag siya a ruway.” 32Ingkagi na iyad
dikodi ti malinaw, inyadeyu ni Pedro ti Jesus sakay sinaway na. 33Peru
ummatubeng ti Jesus ten disepulus na hidi sakay kinagi na kdnni Pedro,
“Umibut ka ti atubengén kuwiday, Satanas! I disipAn muwen ay bakéin a
gubwat ten Diyos nan ten tolay.”

34Pinaadeni ni Jesus en katolayan pati en disepulus na hidi sakay
kinagi na dikodi, “Ni deyaman en masor a sumunud dikoku ay kailangan
a limunan na en sadili na, bdklayan na en kudus na, sakay sumunud
dikoku. 35Gapu ni deyaman en masor a mangligtas ten biyag na ay
mawanan ti biyag; peru en mawanan ti biyag alang-alang dikoku
sakay ten Maganda a Bareta ay magkahud ti biyag. 36 Anya beman
pakinabangid nen essa a tolay ni makao na i buuwid a mundu ni
ikepahamak na labi iyud? 37Anya beman i mebayadid nen essa a tolay
para mabawi na en biyag na? 38Ni ikasanikiyak moy sakay en upos ku
hidi ten atubengan nen taksil hidi sakay makasalanan a tolay nadid a
panahun, ay ikasaniki kam bi nen Anak nen Tolay kdddemét na a tehud a
dakila a kapangyariyan a gubwat ten Ama, sakay kaguman na en anghel
hidi a banal.”

1Kinagi pa ni Jesus dikodi, “Tandaan moy, tehud a sangan
haddi dikomoy a awan matay mentras a awan di ketan en

makapangyariyan a paghari nen Diyos.”

Nagiba en Idsura ni Jesus
(Mt. 17:1-13; Lu. 9:28-36)

2Kallipas nen &nndm a aldew ay ingkuyug ni Jesus de Pedro, Santiago
sakay ti Juan ten malangkaw a bukid a awan ti tolay. Dikona ked dan
hidi haud ay netan di a nagiba en idsura ni Jesus. 3Pinumudew en badu
na ti makasili, awan ti makapangpudew ti munduwiday. 4Netan di bi
haud de Elias sakay ti Moises a ndkpagguron kénni Jesus. 5Kinagi ni
Pedro kénni Jesus, “Maistu, maganda ta ked kami haddi. Maggamet kami
ti tallu a sarong, essa dikomu, essa kanni Moises sakay essa bi kanni
Elias.” 6 Nakagi iyud ni Pedro gapu awan na tukoy en kagi-kagiydn na
gapu tunay en anteng di.

7Linenduman hidi nen mabagal a diklam sakay tehud a nagupos a
gubwat ten diklam, a kinagi na, “Iyadd en mahal ku a anak. Sunudadn moy

siya.” 8 Dikona umileng hidi ten palebut di ay awan dén hidi ti netan a
iba nan ti Jesus dalla.

9Dikona managson dan hidi ten bukid ay binilin hidi ni Jesus ti
mahigpit a dyan di kagiyan maski kdndeya en netan di mentras a awan
mabiyag a ruway en Anak nen Tolay. 19Sinunud di en kinagi na peru
namagtanungan hidi ni 4nya kahuluganid nen kinagi na a kdkkabiyag a
ruway. 11Sakay tinanung di ti Jesus, “Bakin kinagi nen tagapagtoldu hidi
nen Kautusan a dapat a magdipalongu a dumemat ti Elias?” 12Kinagi na
dikodi a, “Tatarudan iydn magdipalongu a dumemét haddi ti Elias tdnni
ihanda na en atanan a bagay. Peru bakin kinagi bi nen Kasulatan a en
Anak nen Tolay ay imemenos di sakay magtaggad ti makpal a hirap?
13Peru kagiyan ku dikomoy iddi, dummemat ddn haddi ti Elias sakay
ginamet nen tolay hidi en gustu di a gamitan dikona, a kona ten nesulat
tungkul dikona.”

Pinagpiyya ni Jesus en Anak a Sindddéap ni Madukaés a Ispiritu
(Mt. 17:14-21; Lu. 9:37-43a)

14Nadid, dikona a summoli dan hidi ay nademattan di en agum
hidi a disepulus a kinalibungbungan nen makpal a tolay sakay nen
tagapagtoldu hidi nen Kautusan a makpagtalu dikodi. 15Dikona netan
nen tolay hidi ti Jesus, ay nardknid hidi sakay nagginan hidi a tummagbu
sakay binati di siya. 16 Tinanung ni Jesus en disepulus na hidi, “Anya i
pamagtalunan moyen?”

17Tehud a essa a lallaki ten katolayan a nagupos, “Maistu, inyangay
ku haddi dikomu i anak kuwidi a lallaki gapu sindddap ni madukés a
ispiritu, sakay awan siya makaupos. 18 Kada pahirapan siya nen madukas
a ispiritu ay medumor siya; magruru i ngusu naidi, magnguritab i ngipan
naidi sakay kumasseng. Inyoron ku ti disepulus muwen hidi a palakadan
di en madukés a ispiritu peru awan di mapalakad.” 19Kinagi ni Jesus
dikodi, “Lahi a awan ti pAnnampalataya! Hanggan nikan takam pa
beman a aguman? Hanggan nikan takam a pagtiisan? Iyangay moy haddi
anaken!” 20 Sakay inyangay di en anak kdnni Jesus. Pdkketa nen madukéas
a ispiritu kdnni Jesus ay pagdaka na a pinagpagpag en anak, sakay
nedumor ten luta, nagbuleldng sakay nagruru en ngusu na. 21 Tinanung
ni Jesus en ama nen anak, “Nengkan pa siya a nagkakona haan?”

Kinagi nen ama, “Sapul pa iyan dikona badit palla siya.” 22 “Gustu
siya a bunuwan nen madukas a ispiritu. Pirmi na siya a itumba ten apoy
sakay ten dinom. Kaya ni tehud ka a magamet ay kagbiyan mu kami pay
a tulungan.” 23Kinagi ni Jesus dikona, “Bakin kinagi mu a, ‘Ni tehud ka a
magamet.” Atanan a bagay ay mangyari ten tehud a pAnnampalataya.”

24Pagdaka a kinagi nen ama nen anak, “Maniwalaék a talaga!
Kagbiyanak mu a tulungan a madagdagan en pannampalataya ku.”

25Dijkona a ketan ni Jesus a magkakpal en katolayan, ay kinagiyan na en
madukds a ispiritu, “Siko a ispiritu a médgpabangngag sakay magpabulol,
utusan taka a lumakad ka dan ti anaken sakay dyan ka dan sumoli dikona!”
26 Mindgpapakrawan en madukas a ispiritu, pinagpagpag na en anak, sakay
kattapos ay tulos dan siya a lummakad. Kumén dan a patay en anak kaya
balang essa ay nagkagi a patay dén siya. 27Peru tinawidan ni Jesus en lima
nen anak sakay inyekat na, sakay tulos ddn a tummaknég en anak.

28 Dikona a summaddap ti Jesus ten bilay, ay palihim siya a tinanung
nen disepulus na hidi, “Bakin awan mi mapalakad iyud a madukas a
ispiritu?” 29 Tummabbig ti Jesus, “Mapalakad la iyud a kalasi ni ispiritu
ten pamamag-itan ni pagdasal.”

Kinagi a Ruway ni Jesus en Kdkkatay Na sakay en
Kéakkabiyag Na a Ruway
(Mt. 17:22-23; Lu. 9:43b-45)

30Kallakad di haud ay nagkon hidi ti Galilea. Sala ni Jesus a
matukuyan nen tolay hidi ni ked hadya siya 31gapu tolduwan na tenhud
en disepulus na hidi. Kinagi na dikodi, “En Anak nen Tolay ay metokyon
ten tolay hidi sakay bunuwén di siya. Peru mabiyag siya a ruway ten
katallu a aldew.” 32Peru awan di naintendiyan en kinagi ni Jesus, sakay
manteng bi hidi a magtanung dikona.

En Kataasan
(Mt. 18:1-5; Lu. 9:46-48)

33Dikona a dummemat de Jesus ten bilay ti Capernaum ay tinanung
na en disepulus na hidi, “Anya en pamagtalunan moy ten dilan?” 34 Awan
hidi ti kdkkagi gapu en pamagtalunan di ay ni deya i kataasanid dikodi.
35Ummetnud ti Jesus, sakay dinulaw na en sapulu ay ti duwwa a disepulus,
sakay kinagi na dikodi, “Ni deyaman en masor a magin purumeru ay dapat
a magin katapusan, sakay magin tagapagserbi nen atanan.” 36 Nangalap
ti Jesus ti anak a badit sakay pinataknédg na ten atubengan di. Kattapos
ay kinalkal na sakay kinagi na ten disepulus na hidi, 37“Ni deyaman en
mangtanggap ten badit a anak a kona haddi alang-alang ten ngaran ku ay
sikdn en tinanggap na. Sakay ni deyaman en mangtanggap dikoku ay bakan
la a sikan en tinanggap na nan pati en nangpaangay dikoku haddi.”

Kapanig tam en awan Kumontra Dikotam
(Lu. 9:49-50)

38 Nadid, kinagi ni Juan kanni Jesus, “Maistu, naketa kami ti essa
a tolay a magpalakad ti dimonyo ten pamamag-itan nen ngaran mu.
Sinaway mi siya gapu awan tam siya kaguman.” 39Peru kinagi ni Jesus a,
“Dyan moy sawayan, gapu en tolay a maggamet ti himala ten pamamag-

itan nen ngaran ku ay awan siya pagdaka a magupos ti madukés kontra
dikoku. 40 Gapu en awan kumontra dikotam ay kapanig tam. 41 Tandaan
moy, ni tehud a mangatadd dikomoy ti dinom, maski essa la a basu gapu
sakup takam ay siguradu a makatanggap ti pagpapala.”

En Dahilan nen Kasalanan
(Mt. 18:6-9; Lu. 17:1-2)

42“Mapiyya pa ni battenan ti dikél a gilingan a batu en allig nen
essa a tolay, sakay ibator ditaw a diget nan ni siya ay magin dahilan ni
kasalanan ten essa ti babbaditid a hidi iddi a maniwala dikoku. 43 Ni
en lima mu i magin dahilanid nen kasalanan mu ay putdddan mu! Mas
mapiyya pa ni mabiyag ka a putdd en essa mu a lima nan ni tehud ka a
duwwa a lima ni meangay ka labi ti impiyerno, ten apoy a awan maada-
adap. 44 [Awan mata-matay en urad hidi haud, sakay awan maada-adap
en apoy.] 45Sakay ni en basset mu i magin dahilanid nen kasalanan mu
ay putdddan mu! Mas mapiyya pa ni mabiyag ka a putad en essa mu a
bésset nan ni tehud ka a duwwa a basset ni meangay ka labi ti impiyerno.
46 [Awan mata-matay en urad hidi haud, sakay awan maada-adap en
apoy.] 47Sakay ni en essa mu a mata i magin dahilanid nen kasalanan
mu ay labwetan mu! Mas mapiyya pa ni sumaddép ka ten kahariyan nen
Diyos a burdk en essa mu a mata nan ni tehud ka a duwwa a mata ni
meangay ka labi ti impiyerno. 48 [Awan mata-matay en urad hidi haud,
sakay awan maada-adap en apoy.”]

49“Gapu en balang essa ay mapurbaan ten pamamag-itan nen apoy.?
50 Maganda en asen peru ni mawan en lasa na, ay konya dan a mesoli en
asen na? Kaya magin kona kam ten asen sakay mabiyag kam ti mapayapa
ten balang essa.

Nagtoldu ti Jesus Tungkul ten PAghiwalay nen Magkabinga
(Mt. 19:1-12; Lu. 16:18)

10 1Nadid, kallakad di haud, ay ummangay hidi ten prubinsiya

a Judea sakay ummarabes hidi ten dinom ti Jordan.
Kinalibungbungan ddmman siya nen makpal a tolay sakay tinolduwan na
hidi kona ten dati na a gdggamitan.

2Tehud a sangan a Pariseo a ummadeni kdnni Jesus. Gustu di siya a
purbaan kaya tinanung di siya, “Tama beman ten Kautusan a maari a
hiwalayan nen l4llaki en kabinga na?” 3 Tinanung bi hidi ni Jesus, “Anya
beman en kinagi ni Moises?” 4Kinagi di, “Impayag ni Moises a maari a
hiwalayan nen lallaki en kabinga na kattapos a magkahud ti kasulatan

b 9:49 mapurbaan ten pamamag-itan nen apoy ten iba a kasulatan ay tehud a dagdag a en
bawat alay ten Diyos ay madattonan ti asen.

ni paghiwalay.” 5Peru kinagi ni Jesus dikodi, “Kaya insulat ni Moises i
kautusanid a iyud ay gapu maktug i pdgguluwan moyen. 6 Peru sapul pa
dikona lalangan nen Diyos i munduwiday, ay linalang na dan en tolay a
l14llaki sakay babbi. 7Iyad en dahilan kaya a lakadan nen lallaki en ama
na ay ten ina na sakay magagum dan hidi ay ten kabinga na, 8en duwwa
ay magin essa dan.”’ Bakan dan hidi a duwwa nan essa dan hidi. 9En
pinagagum nen Diyos ay awan dapat a paghiwalayan nen deyaman.”

10Kaddemat di ten bilay, ay tinanung nen disepulus hidi ti Jesus
tungkul ten paghiwalay. 11Kinagi na dikodi, “Ni deyaman a lallaki en
humiwalay ten kabinga na sakay makkabinga a ruway ti iba ay nagkasala
ti pAngngalunya ten kabinga na. 12Kona labi hud ten babbi a humiwalay
ten kabinga na, sakay mékkabinga ti iba ay nagkasala ti pAngngalunya
ten kabinga na.”

Pinagpala ni Jesus en Babbadit a Anak
(Mt. 19:13-15; Lu. 18:15-17)

13Tehud a katolayan a ndng-angay ten anak di hidi kdnni Jesus tdnni
ipdkpéagguron di a itupu na en lima na dikodi, peru nagsarantaan hidi
nen disepulus hidi. 14Nagsaranta ti Jesus dikona ketan na iyud. Kinagi
na dikodi, “Pabayan moy la a umadeni dikoku i anaken, dyan moy hidi
sawayan gapu en kona hidi dikodi en mebilang ten kahariyan nen Diyos.
15Tandaan moy, ni deyaman en awan mangtanggap ten kahariyan nen
Diyos a kona ten kdttanggap nen badit a anak ay awan paghariyan nen
Diyos.” 16 Kattapos ay kindlkal ni Jesus en anak hidi, intupu na en lima
na ten ulu di sakay indasal na hidi a pagpaladn nen Diyos.

En Mayaman a Lallaki
(Mt. 19:16-30; Lu. 18:18-30)

17Dikona magrektat dan de Jesus ay tehud a essa a lallaki a
gumaggenan a ummadeni dikona, sakay lummuhud ten atubengén na.
Nagtanung siya, “Mahusay a Maistu, anya dapat kuwid a gamitan tanni
magkahudak ti biyag a awan ti katapusan?” 18Kinagi ni Jesus, “Bakin
dulawanndk mu a mahusay? Awan ti iba a mahusay nan en Diyos la.

19 Awan beman tukoy mu dén en kautusan nen Diyos a dyan ka mamunu,
mangalunya, magtakaw, dyan ka magtistigu ten awan ti katutuhanan,
dyan ka magdaya sakay igalang mu en ama mu ay ten ina mu.” 20Kinagi
nen lallaki, “Maistu, sinunud ku dan hidi iyédn a atanan sapul pa dikona
anakdk.” 21 Dikona umileng ti Jesus ten lallaki ay tehud a pAgmahal a
kinagi na, “Tehud pa a essa a bagay a kulang dikomu. Kammudéan ilaku
mu en atanan nen ari-ariyan mu hidi sakay iyatad mu ten pubri hidi en
naglakuwan mu tanni magkahud ka ti kayamanan dilanget. Kattapos

ay sumoli ka sakay méakkuyug ka dikoku.” 22 Pakkasanig na ten kinagi

ni Jesus ay minalungkut siya a lummakad gapu mayaman siya a tarud.
23Liningat ni Jesus en ked hidi ten palebut na sakay kinagi na ten
disepulus na hidi, “Talaga a mahirap a makasdddap en magkayaman hidi
ten kahariyan nen Diyos!” 24Nagtaka en disepulus na hidi ten kinagi

na. Peru kinagi a ruway ni Jesus, “Anak ku hidi, talaga a tunay ti hirap

a makasaddép ten kahariyan nen Diyos! 25Mas alistu pa a makasaddap
en kamelyo ten 4bbut nen digum nan ten essa a mayaman a mebilang
ten kahariyan nen Diyos.” 26 Lalu a minagtaka en disepulus hidi ten
nasanig di kaya nagtanung hidi, “Ni konahud, ay deya wad i maligtasid?”
27Inileng hidi ni Jesus sakay kinagi na dikodi, “Awan iyad kaya a
gamitin nen tolay, peru ten Diyos ay maari. Gapu atanan a bagay ay kaya
a gamitan nen Diyos.”

28 Nagupos ti Pedro, “Panginoon, inadaggan mi dan en atanan tanni
makasunud kami la dikomu.” 29Kinagi ni Jesus, “Tandaan moy: ni
deyaman en manglakad ten bilay na, kdkkapatkaka na, dadddikal na,
anak na, sakay ten luta na hidi tdnni sumunud dikoku, sakay para ten
Maganda a Bareta, 30ay makatanggap nadid a panahun ti datos a bilay,
kékkapatkaka, daddikal, anak sakay luta, peru tehud a kaguman a
paggusig. Sakay ten dumemat a panahun ay magkahud siya ti biyag a
awan ti katapusan. 31 Peru makpal a magdipalongu en medimudyan,
sakay makpal ten magdimudyan en medipalongu.”

En Katallu a Pagkagi ni Jesus ten Kidkkatay Na sakay
Kéakkabiyag na a Ruway
(Mt. 20:17-19; Lu. 18:31-34)

32Dikona a ked hidi ten dilan a tamu ti Jerusalem ay mégdipalongu ti
Jesus. Magkabba-kabba en disepulus na hidi sakay tehud bi a &nteng en
tolay hidi a umunonud dikona. Imbukud a ruway ni Jesus en sapulu ay
ti duwwa a disepulus na sakay kinagi na en mangyari dikona. 33Kinagi
ni Jesus, “Angay kitam nadid ti Jerusalem, kdddemat tam haud ay
itokyon di en Anak nen Tolay ten pinunu hidi nen padi hidi, sakay ten
tagapagtoldu hidi nen Kautusan. Hatulan di siya ti kamatayan sakay
iyatad di siya ten Hentil hidi. 34Imemenos di siya, loktaban, haplitan,
sakay tulos di a bunuwan. Peru kéllipas nen tallu a aldew ay mabiyag
siya a ruway.”

En Pakpagguron De Santiago ay ti Juan
(Mt. 20:20-28)

35Sakay ummadeni de Santiago ay ti Juan a anak ni Zebedeo kénni
Jesus. Kinagi di, “Maistu, tehud kami nakuwan a ipakpagguron
dikomu.” 36 Tinanung hidi ni Jesus, “Anya beman iyud?” 37Kinagi di, “Ni
maéaggetnud ka dan ten kahariyan mu ay ipdkpagguron mi nakuwan a

makaetnud kami a kasadat mu, essa ten kawanan mu sakay essa bi ten
kawiri mu.” 38 Peru kinagi ni Jesus dikodi, “Awan moy tukoy i agiddn
moyen dikoku. Mainom moy beman en tasa nen kahirapan a inuman ku?
Matdggad moy beman en binyag a ibinyag dikoku?” 39“Opo,” kagi di.

Kinagi ni Jesus, “En tasa a inuméan ku ay inumén moy ngani, sakay
mabinyagan kam ngani ten binyag a tanggapan ku. 40Peru bakan a sikan
i mangpiliyid ni deya i maggetnudid ten kawanan ku sakay ten kawiri
ku. En Diyos en mang-atad ti lugarid a hidi iydn ten nanglaanan na.”

41 Dikona a masanig iyud nen sapulu a disepulus, ay nagsaranta hidi ten
matkaka a Santiago ay ti Juan. 42Kaya pinaadeni hidi ni Jesus sakay kinagi
na, “Tukoy moy dén a en pinunu nen Hentil hidi ay ipeta di a talaga a hidi
i mamunuwid, sakay en kataasan i masunudid. 43 Peru bakan a kona haan i
dapatid a mangyari dikomoy. Nan ni deyaman dikomoy en masor a magin
kataasan ay dapat a magin tagapagserbi moy. 44Sakay ni deyaman en masor
a magin pinunu ay dapat a magin alipin nen atanan. 45Gapu en Anak nen
Tolay ay ummangay haddi bakén a para pagserbiyan nan para magserbi
sakay tdnni mang-alay ten biyag na para ten katubusan nen makpal.”

Pinagpiyya ni Jesus ti Bartimeo a Burak
(Mt. 20:29-34; Lu. 18:35-43)

46 Nadid, dummemaét de Jesus ti Jerico. Dikona palakad dan hidi a
kaguman na en disepulus na hidi sakay en makpal a tolay, ay tehud hidi a
nataliban a essa a burdk, maggetnud siya ten gilid nen dilan a méklimus.
Siya ay ti Bartimeo a anak ni Timeo. 47Dikona a masanig nen burdk a en
magtalib ay ti Jesus a taga-Nazaret, ay impakraw na, “Jesus, anak ni David,
kagbiyandk mu pay!” 48 Sinaway siya nen tolay hidi tAnni umimang, peru
lalu na pa a binegsakkan a impakraw, “Anak ni David, kagbiyandk mu pay!”
49Ummimang ti Jesus sakay kinagi na, “Dulawan moy siya haddi.”

Dinulaw di en burak sakay kinagi di, “Magsaya ka! Padulaw ka ni
Jesus. Nay, umagkat ka dan.” 50Inwatek nen burdk en alikabkab na sakay
lummuksu a tummaknag, sakay ummadeni kdnni Jesus. 51 Tinanung siya
ni Jesus, “Anya gustu muwid a gamitan ku dikomu?”

Kinagi nen burak, “Maistu, gustu ku a maketadk a ruway.” 52Kinagi ni
Jesus, “Nagpiyya ka dén gapu ten pAnnampalataya mu.”

Ti odasid a iyud ay naketa dan siya a ruway, sakay ummunud ké&nni Jesus.

En Matagumpay a Kassaddap ti Jerusalem
(Mt. 21:1-11; Lu. 19:28-40; Jn. 12:12-19)

1 1 1Dikona adeni dén de Jesus ten siyudad a Jerusalem, sakay ten
banuwan hidi a Betfage sakay Betania a ked ten bukid a Olibo,

ay pindgdipalongu na en duwwa ten disepulus na hidi. 2Kinagi na

dikodi, “Angay kam ti sumunuden a banuwan. Kassaddap moy haud ay

The New Testament in Paranan of the Philippines; 1st ed. © 2012, Wycliffe Bible Translators, Inc.



Marcos 11 100

tehud kam a ketan a umdéegut a bul-u a asno® a awan palla nasakayan.
Okbisan moy sakay iyangay moy haddi. 3Ni tehud a magtanung dikomoy
ni bakin okbisdn moy ay kagiyan moy a kailangan nen Panginoon sakay
isoli na la a pagdaka.” 4Kaya lummakad en duwwa a disepulus, sakay
netan di ngani haud en bul-u a asno ten gilid nen dilan a uméegut ten
pintuwan nen bilay. Dikona okbisan di ay 5tinanung hidi nen tolay hidi
a magtaknag haud, “Bakin okbisdn moy iyan?” 6 En tabbig di ay kona
ten imbilin ni Jesus, kaya pinabayan dan hidi nen tolay hidi a lumakad.
7Inyangay di kdnni Jesus en bul-u a asno, insapin di en alikébkéb di
ten asno sakay summakay ti Jesus. 8 Makpal a tolay en ndnglatag ten
alikabkab di ten dilan, en agum bi ay nangkéttol ti maduun a pinget ni
kayu sakay iyud en inlatag di ten dilan.

9Nadid en tolay hidi ten dipalongu ni Jesus sakay en umunonud hidi
dikona ay magpakrawan hidi a magpuri, kinagi di, “Puriyan en Diyos!
Pagpaladn en magdadedemat ten ngaran nen Panginoon! 10Pagpaladn
nakuwan en kahariyan nen ninunu tam a ti David a magdadedemaét dan.
Puriyan en Diyos!”

11Summaddap ti Jesus ti Jerusalem sakay ummangay siya ten Templo.
Inileng na en atanan a bagay a ked haud, kattapos ay nagsoli siya ti
Betania gapu maggibi-gibi dédn, kaguman na en sapulu ay ti duwwa.

Sinumpa ni Jesus en Kayu a Igos
(Mt. 21:18-19)

12Ten kailawan, dikona a magsoli hidi a gubwat ti Betania, ay nakabati
ti Jesus ti al4p. 13Netan-awan na en kayu a igos a malagu. Inadeniyan na
iyud tanni ilingan na ni tehud a bunga. Peru awan siya ti netan a bunga
na, purus la a duun gapu awan na palla panahun. 14Kaya kinagi na ten
kayu a igos, “Sapul nadid ay awan dén ti makaennam ten bunga mu.”
Nasanig iyud nen disepulus na hidi dikona kinagi na.

Pinalakad ni Jesus en Maglaku hidi ten Templo
(Mt. 21:12-17; Lu. 19:45-48; Jn. 2:13-22)

15Kaddemat de Jesus ti Jerusalem ay summaddap siya ten Templo.
Tinabug na en maglaku hidi, sakay en mamali hidi haud, sakay
impagtumba na en lamisaan nen magpalit hidi ti pilak sakay en bangku
nen maglaku hidi ti kalapati. 16 Awan pinagkon ni Jesus ten laguwerta
nen Templo en tehud hidi a pangarga. 17Sakay tinolduwan na en tolay
hidi, kinagi na, “Kona haddi en nakasulat, ‘En bilay ku ay ngaranan a
bilay a pagdasalan nen atanan a bansa.’ Peru ginamet moy a bilay nen
méagtakaw hidi!”

¢ 11:2 Bul-u a asno: Essa a kalasi ni hayup a kuman a kabayu.

18 Nasanig iyud nen pinunu hidi nen padi hidi sakay nen tagapagtoldu hidi
nen Kautusan. Sapul haud ay nagisip dan hidi ti paraan tAnni mapabunu di ti
Jesus. Peru manteng hidi dikona gapu makpal dédn en humanga ten pagtoldu na.
19Dikona gibi dén, ay lummakad dan de Jesus ti siyudadid a iyud.

En Adal a Gubwat ten Kayu a Igos
(Mt. 21:20-22)

20Ten kailawan, ay netan di ten dilan a nagmadi dén en kayu a igos a
hanggan ten gamot na hidi. 21 Naisip ni Pedro en nangyari ten kayu, kaya kinagi
na kénni Jesus, “Maistu, ilingdn mu en sinumpa mu a kayu a igos, natay dan!”

22Kinagi ni Jesus dikodi, “Maniwala kam ten Diyos. 23 Tandaan moy
iddi: ni manampalataya kam ten Diyos sakay awan kam magalangan,
ay maari moy a kagiyan ti bukiden a, ‘Umibut ka haan, tumépduk ka ti
digeten,” ay mangyari. 24Kaya kagiyan ku dikomoy, a &nyaman a bagay
en agidan moy ten pagdasal moy, ay maniwala kam a natanggap moy
dén, ay matanggap moy ngani iyud. 25Ni magdasal kam ay patawadan
moy pa en tehud kasalanan dikomoy tanni patawadédn kam bi nen Ama
moy a ked dilanget. 26 [Ni awan kam magpatawad ten nagkasala hidi
dikomoy ay awan kam bi patawaddn nen Ama moy a ked dilanget.”]

En Awan Di Panniwala kanni Jesus
(Mt. 21:23-27; Lu. 20:1-8)

27Dummemét ddmman de Jesus ti Jerusalem. Dikona pasiyaan a maglakad
ti Jesus ten Templo ay ummadeni dikona en pinunu hidi nen padi hidi, en
tagapagtoldu hidi nen Kautusan sakay en pinunu hidi nen banuwan. 28 Tinanung
di ti Jesus, “Anya karapatan muwid a maggamet ti bagayid a hidi iyad? Deya
nangataddid dikomu ti karapatanid a iydn?” 29Kinagi ni Jesus dikodi, “Tanungin
takam pa. Ni matabbig moy i tanung kuwiday ay kagiyan ku dikomoy en
ginubwatan nen karapatan ku a manggamet ti bagayid a hidi iyad. 30Nadid, deya
i nangataddid ti karapatan kanni Juan a magbinyag, en Diyos beman oni tolay?”

31Namaggurunan di, “Mara ni kagiyan tam a gubwat iyud ten Diyos ay
tanungén na kitam bi ni bakin awan kitam naniwala kdnni Juan. 32 Peru
ni kagiyan tam bi a gubwat ten tolay, ay bakay ni anya bi gamitdnnid ni
tolayen hidi dikotam.” Manteng hidi gapu tenggiyan nen tolay hidi ti Juan
a essa a propeta. 33Kaya en tabbig di kdnni Jesus ay, “Awan mi tukoy.”

Kinagi ni Jesus dikodi, “Ni konahud, ay awan ku bi kagiyadn dikomoy ni
héadya i gubwatid nen karapatan ku a maggamet ti bagayid a hidi iyad.”

En Talinhaga Tungkul ten Magkadukas hidi a Katiwala
(Mt. 21:33-46; Lu. 20:9-19)

1 2 1Nadid, nagtoldu ti Jesus ten tolay hidi ten pamamag-itan ni
talinhaga, kinagi na, “Tehud a essa tolay a nagmula ti ubas ten

uma na. Pinakudal na en kaubasan na sakay nagpagamet ti pAgpaspassan
ti ubas, sakay nagpagamet ti malangkaw a bilay a pagbantayan. Kattapos
ay inyentrega na ten katiwala na hidi en ubasan sakay ummangay siya
ti iba a lugar. 2Dikona panahun dan nen sakburas ay inutusan na en
essa na a alipin tanni paangay na en kabunong na a ubas ten katiwala
na hidi. 3Peru bindlbdg nen katiwala hidi en alipin, sakay pinauli di
a awan ti tawid. 4Nangutus a ruway ti iba a alipin en makakkao ten
kaubasan. Peru pinakol di sakay indinsultu di. 5Nangutus ddmman en
makékkao ti essa pa a alipin peru binunu di. Kona bi hud i ginamet diyid
ten makpal pa, tehud hidi a bindlbdg sakay tehud hidi a binunu. 6 Nadid
ay eessa dédlla en naburay a maari a utusan nen makéakkao ten kaubasan,
en mahal na a anak. Kaya inutusan na siya gapu inisip na a, ‘Igalang di
i anak kuwiday.” 7Peru namagguron en katiwala hidi dikona ketan di en
anak nen makékkao, kinagi di, ‘Iyan i magmanaid, bunuwan tamon siya
tdnni makao tam en manadn na.’ 8 Kaya dinuklos di siya sakay tulos di a
binunu. Kattapos ay imbut di en bangkay na ten luwas nen kaubasan.”

9Intanung ni Jesus, “Anya wad i gamitannid nen makékkao ten
kaubasan? En gamitan na ay angay siya ten uma na sakay bunuwan na en
katiwala na hidi. Kattapos ay iyentrega na en kaubasan ti agum a tolay.
10 Awan beman nabasa moy dén en nakasulat ten Kasulatan a,

‘En batu a inadiyan nen maggamet hidi ti bilay
ay siya en nagin pinakamahalaga ten atanan.
11]yad ay ginamet nen Panginoon,
a makasaya a aelingan!’”

12Dijkona nasanig nen pinunu hidi nen Judio hidi en kinagi ni Jesus ay
gustu di siya a dikappan gapu nahalata di a hidi en patamakan na ten
talinhaga. Peru awan di magamet gapu manteng hidi ten tolay hidi kaya
lummakad délla hidi.

En Pagbayad ti Buwes
(Mt. 22:15-22; Lu. 20:20-26)

13En sangan a Pariseo sakay en sangan bi ten tolay hidi ni Hari a Herodes
ay nautusan a umangay kanni Jesus tdnni urayan di siya a maliwat ten
paggupos na. 4Kaya ummadeni hidi kdnni Jesus sakay kinagi di, “Maistu,
tukoy mi a tapat ka sakay awan ka ti panigan, pantay i pangngileng muwid
ten atanan a tolay. En itattoldu mu ay tungkul ten tatarudan a kagustuwan
nen Diyos para ten tolay. Gustu mi nakuwan a itanung ni labag beman ten
Kautusan tam a magbayad kami ti buwes ten Emperador ti Roma oni awan?”

15Tukoy ni Jesus a magkukunwari la hidi kaya kinagi na dikodi, “Bakin
pappurbaanik moy? Atdenanak moy ti pilak a denaryo.” 16Inatdenan di
ngani siya ti pilak. Kattapos ay tinanung hidi ni Jesus, “Kéndeya a rupa
sakay ngaran en nakatatak haddi?”

Kinagi di, “Kao nen Emperador.” 17Kinagi ni Jesus, “Iyatdd moy ten
Emperador en kao nen Emperador, sakay iyatdd moy ten Diyos en kao
nen Diyos.”

Minagtaka hidi ti hustu ten tabbig na.

En Tanung Tungkul ten Kdkkabiyag a Ruway
(Mt. 22:23-33; Lu. 20:27-40)

18 Nadid, tehud a sangan a Saduseo a ummadeni kanni Jesus tanni
magtanung. Maniwala hidi a awan ddn mabiyag a ruway en patay. 19Kinagi
di, “Maistu, tehud a insulat ti Moises a kautusan a para dikotam. Ni matay
kan en lallaki a awan hidi ti anak ay ten kabinga na ay en wadi nen lallaki i
dapatid a mangkabinga ten bilu, tAnni magkahud hidi ti anak para ten kaka
na a natay. 20 Tehud a pittu a matatkaka a lallaki. Nakkabinga en kaka peru
natay a awan ti anak. 21Kinabinga nen kaduwwa en bilu. Peru natay bi siya a
awan ti anak. Kona bi hud en nangyari ten kattallu. 22Nakabinga nen babbi
en pittu a lallaki a matatkaka peru natay hidi a atanan a awan ti anak. Sakay
ten dimudyan ay natay bi en bébbi. 23Nadid, ta nakabinga na hidi a atanan,
deya i tenggiyan naid a kabinga na, kdAddemat ten kakkabiyag a ruway?”

24Kinagi ni Jesus dikodi, “Liwat a tarud i pAnniwala moyen,
gapu awan moy maintendiyan en itattoldu nen Kasulatan sakay en
kapangyariyan nen Diyos. 25 Ten kdkkabiyag a ruway ay awan dan ti
kabingaan; kaparehu dan hidi nen anghel hidi dilanget. 26 Ni tungkul
ten kdkkabiyag a ruway, awan moy beman nabasa ten libru ni Moises en
kinagi nen Diyos dikona, ten pangyayari ten maggerab a marenggad a
kayu? Kinagi nen Diyos kdnni Moises, ‘Sikan en Diyos ni Abraham, Isaac,
sakay Jacob.” 27En Diyos ay bakan a Diyos nen patay hidi nan Diyos nen
biyag hidi. Kaya talaga a liwat kam a tarud!”

En Pinakamahalaga a Utus
(Mt. 22:34-40; Lu. 10:25-28)

28 Nasanig nen essa a tagapagtoldu nen Kautusan en pamagtalunan di.
Netan na a mahusay en kattabbig ni Jesus ten Saduseo hidi kaya ummadeni
siya sakay nagtanung, “Anya en pinakamahalaga a utus ten atanan?”

29Kinagi ni Jesus, “Iddi en purumeru a utus a pinakamahalaga:
‘Sanigan mu Israel! En Panginoon tam a Diyos ay maggeessa la a
Panginoon, awan dan ti agum.

30 Mahalan mu en Panginoon mu a Diyos ti buu a pusu, buu a kaluluwa,
buu a isip sakay buu a begsdk.’ 311ddi en kaduwwa a utus, ‘Mahaldn mu
en kaparehu mu a tolay a kona ten pagmahal mu ten sadili mu. Awan
dén ti agum a utus a manghigit pa ti duwwaid a iyad.” 32Kinagi nen
tagapagtoldu nen Kautusan, “Tarud iydn Maistu! Tama en kinagi mu a
essa la en Diyos, awan dén ti agum. 33 Sakay kailangan a mahalan siya

ti buu a pusu, buu a isip sakay buu a begsak, sakay dapat a mahaldn en
kaparehu a tolay a kona ten padgmahal ten sadili. Mas mahalaga hidi iyad
nan ni mang-alay ti bagay hidi a tutudan sakay ten iba pa hidi a alay.”

34Netan ni Jesus a mahusay en kattabbig na kaya kinagi na dikona,
“Adeni ka dan ten kahariyan nen Diyos.” Sapul haud ay awan dén ti
nangahas a magtanung kanni Jesus.

En Tanung Tungkul ten Cristo
(Mt. 22:41-46; Lu. 20:41-44)

35Mentras a magtoldu ti Jesus ten Templo ay kinagi na, “Bakin a kinagi
nen tagapagtoldu hidi nen Kautusan a en Cristo ay maggubwat ten lahi ni
David? 36 Awan beman dikona inggiyya nen Banal a Ispiritu ti David ay
kona haddi en kinagi na:
“Kinagi nen Panginoon ten Panginoon ku,
‘Maggetnud ka ti kawanan kuwiday,
mentras awan ku mapasuku dikomu en atanan nen kadima mu
hidi.” ”

37Ti David dan en nangdulaw dikona a Panginoon; konya a en Cristo ay
maggubwat ten lahi ni David?”

Mangilag ten Tagapagtoldu hidi nen Kautusan
(Mt. 23:1-36; Lu. 20:45-47)

Makpal a tolay en masaya a magsanig dikona. 38 Sakay kinagi pa
ni Jesus ten pagtoldu na, “Mangilag kam ten tagapagtoldu hidi nen
Kautusan, gugustu di a maglakad ten matolay a lugar a susulot di en
badu di a malayon sakay kasayaan di a igalang hidi nen katolayan.
39Gugustu di en bangku hidi a para ten mégkataas ni ked hidi ten
sinagoga sakay en bangku hidi a para ten marangal ten handaan hidi.
40 Aubusan di en ari-ariyan nen bilu hidi a babbi sakay en 4ttakdug di
hidi a dasal ay wari-wari la. Kaya tunay ti ddggi i magin parusa diyid.”

En Kaluub nen Bilu a Babbi
(Lu. 21:1-4)

41 Nadid, nadggetnud ti Jesus ten adeni nen pagdéttonan ti kaluub ten
Templo. Aelingan na en tolay hidi a magdatton ten kaluub di. Netan na
a makpal a pilak en idatton nen magkayaman hidi. 42 Sakay netan na bi
en pubri a bilu a bébbi a ndngdatton ten kaluub na a duwwa a sentabos.
43-44 Dinulaw ni Jesus en disepulus na hidi sakay kinagi na dikodi,
“Tatarudan i kagiydn kuwidi dikomoy, en ingkaluub nen pubri a bilu ay
mas makpal, gapu en agum ay nangatad la ten bahagi nen kayamanan di.
Peru siya a pubri a bilu maski ni mahirap siya ay inyobus na a inyatad en
kasiya-siya a kabiyagan na.”

Kinagi ni Jesus en Kdkkasida nen Templo
(Mt. 24:1-2; Lu. 21:5-6)

1 3 1Dikona paluwas ti Jesus ten Templo ay kinagi nen essa ten disepulus

na hidi, “Maistu, ilingdn mu i ddddekéllen hidi a bilay, sakay i
magkagandaen hidi a batu a ginamit di!” 2Kinagi ni Jesus, “I delingdn muwen
a daddekal a bilay ay marébba iy4n a atanan, awan ka haén ti ketan a batu a
tumaéttopu ten kaparehu na a batu. Atanan ay makuray-kuray!”

En Dumemét a Kahirapan sakay Paggusig
(Mt. 24:3-14; Lu. 21:7-19)

3Nadid, dikona méggetnud ti Jesus ten Bukid nen Olibo a tittan-awan na en
Templo ay palihim a tinanung siya de Pedro, Santiago, Juan sakay ti Andres.
4Kinagi di, “Kagiyan mu pay dikomi, nikan a mangyari i bagayid a hidi iyad,
sakay dnya tandaid a pakatukuyan mi ni adeni ddn a mangyari atananid iyad?”

5Kinagi ni Jesus dikodi, “Mangilag kam tanni awan kam maloku nen
deyaman. 6 Makpal a dumemat a magkagi a hidi en Cristo, sakay itawtaw
di en makpal a tolay. 7Dyan kam la mabalisa ni makasanig kam ti gera
a adeni dikomoy oni bareta tungkul ti gera ten adeyu a lugar. Dapat a
mangyari hidi iyad, peru bakan palla iyadd a en katapusan. 8 Magkahud pa
ti kontraan sakay labanan en bansa ti iba a bansa sakay en kahariyan ten
kaparehu na a kahariyan. Maglinug ten iba-iba a lugar, sakay magkahud
ti alap. Iyad a atanan ay sapul palla ni paghirap. Kona iyad ten karanasan
nen essa a babbi a magenak.

9“Humanda kam gapu dikappan di kam sakay tulos di kam a bistadn ten
Sanedrin. Ni ked kam ten sinagoga ay balbaggan di kam, sakay iyangay di
kam ten magkataas hidi a pinunu nen banuwan gapu ten kdssunud moy
dikoku tanni mebahagi moy en Maganda a Bareta. 10Kailangan a mepangaral
pa en Maganda a Bareta ten atanan a bansa bagu a dumemat en katapusan.
11Nj dikappén di kam sakay bistadn ay dyan kam mabalisa ni dnya i kagiyan
moyid. Ti odasid a iyud ay kagiyan moy la en dapat moy a kagiyan, gapu
bakén a sikam en magupos; en kagiyan moy ay maggubwat ten Banal a
Ispiritu. 12Kaddemaét ni panahunid a iyud ay itokyon nen tolay en kapatkaka
na a pabunu. Kona labi hud i gamitannid nen ama ten anak na. Labanan nen
anak en daddikal na sakay pabunu na. 13Kaiyamutan di kam a atanan gapu
ten késsunud moy dikoku. Peru en manatili a tapat a hanggan ten katapusan
ay maligtas.”

En Tunay ti Dukas a Gamet a awan ti Kaparehu
(Mt. 24:15-28; Lu. 21:20-24)

14Nadid, kinagi pa ni Jesus, “Kailangan a intendiyan iddi nen mégbasa:
Ni ketan moy dén en tunay ti dukés a gamet a awan ti kaparehu a ked ten

lugar a awan na dapat a padgyanan, ay en ked hidi ti Judea ay guminan
dén ten buki-bukid. 15En pagabutan a ked ten atdp ay dyan dan magabala
a umugsad sakay sumaddéap a mangalap ti &nyaman haan. 16 Pati en
ked hidi ten uma di ay dyan dan umuli a mangngay ti pagalikabkéb na.
17Kakakagbi en babbi hidi a mabuktet sakay magpasusu ti aldewid a
hidi iyud. 18Idasal moy a dyan nakuwan mangyari hidi iyad a bagay ni
sakdagnen, 19gapu magdanas ti matindi a hirap en tolay hidi ti panahunid
a iyud. Iyud a hirap ay awan palla naranasan sapul dikona lalangan nen
Diyos i munduwiday, sakay awan ddn maranasan a ruway maski nikan.
20Ni awan paaperetdn nen Diyos i panahunid a iyud ay awan ti deyaman a
maligtas. Peru pinaaperet na iyud alang-alang ten pinili na hidi.

21“Ni tehud a magkagi dikomoy a, ‘Ked héddi en Cristo!’ oni kagiyan di
a, ‘Ked siya hudi!’ ay dyan kam maniwala. 22 Gapu tehud a magkukunwari
a Cristo sakay tehud bi a magkukunwari a propeta. Mangpeta bi hidi ti
himala sakay makataka-taka hidi a bagay tanni maari la, ay itawtaw di
en pinili hidi nen Diyos. 23Kaya mangilag kam. Indipalongu ku dan a
kagiyan dikomoy en atanan a bagay bagu a mangyari.”

En Késsoli nen Anak nen Tolay
(Mt. 24:29-31; Lu. 21:25-28)

24“Ti panahunid a iyud, kallipas ni paghirapid a iyud, ay dumiklam
en aldew sakay awan dan dumemlag en bulan. 25En biton hidi dilanget
ay magkaragrag, sakay magkagulu en atanan a kapangyariyan ten
kalawakan. 26 Kattapos ay ketan en Anak nen Tolay a dumemaét a ked
ten panganurin, a tehud a dakila a kapangyariyan sakay karangalan.
27Utusan na en anghel na hidi ten &ppat a suluk ni munduwiday ténni
pisanan di en pinili hidi nen Diyos ten atanan a lugar.”

En Adal a Gubwat ten Kayu a Igos
(Mt. 24:32-35; Lu. 21:29-33)

28 “Intendiyan moy en adal a gubwat ten kayu a igos; ni manariwa
dén en pinget na sakay ni magduun dan, ay iyud en tanda a adeni dan
en késsinag. 29Kona labi hud, ni ketan moy a mangyari dan hidi iyad a
bagay ay matukoyan moy a adeni dédn en kdddeméat na; dumaddadedemét
dén siya. 30 Tandaan moy: mangyari atananid a iyad a bagay bagu a
matay en tolay hidi a biyag nadid. 31 Lumipas en langet sakay en luta,
peru en upos ku ay manatili a awan ti katapusan.”

Awan ti Makatukoy ten Aldew ay ten Odas
(Mt. 24:36-44)

32“Peru awan ti makatukoy ten aldew ay ten odas, maski en anghel
hidi dilanget, oni en Anak man. En Ama la i makatukoyid hadd.

33 Magingat kam sakay humanda gapu awan moy tukoy ni nikan iyad a
mangyari. 34Kona iyad ten essa a tolay a magbiyahi ti adeyu. Inwarak
na en bilay na ten utusan na hidi sakay indtdenan na en balang essa ti
tarabahu di. Sakay binilin na en tagabantay a magbantay ti mapiyya.
35Kona labi hud, magbantay kam ti mapiyya gapu awan moy tukoy ni
nikan i soliyid nen makabbilay. Maari a ten pagdiklam, ten hatinggabi,
ten kaldiwan, oni dimadimang dan. 36 Bakay bigla siya a dumeméat sakay
mademattan na kam a tidug. 37Kagiyan kuwiday dikomoy ay kagiyan ku
ten atanan. Maghanda kam!”

En Balak a PAngbunu kanni Jesus
(Mt. 26:1-5; Lu. 22:1-2; Jn. 11:45-53)

1 4 1Duwwa dalla a aldew ay Piyesta dan nen Aldew nen Pagtalib
sakay piyesta bi nen Tinapay a awan ti Pagpaalsa. En pinunu hidi

nen padi hidi sakay en tagapagtoldu hidi nen Kautusan ay ndgguronan

di ni konya di a mapadikap ti Jesus ti lihim sakay pabunu di. 2Kinagi

di, “Dyan tam siya dikappan ni piyesta palla bakay magkagulu i

katolayanen.”

Binulakan nen Béabbi ti Jesus ti Pasarrub
(Mt. 26:6-13; Jn. 1:1-8)

3Ked ti Jesus ti Betania tenhud, ten bilay ni Simon a dati a kinetong.
Mentras a kuman ti Jesus ay dummemét en essa a babbi a tehud a tawid
a alabastro a putat ti tunay ti kamahalan a pagpasarrub, gubwat iyud ten
tabbug nen mula a nardo. Bindssag na en boti sakay imbulak na ten ulu
ni Jesus en pagpasarrub. 4Nagsaranta en agum a tolay a ked haud sakay
kinagi di ten balang essa, “Bakin sinayang na en pagpasarrub? 5Melaku
nakuwan iyud ti halaga ni sataon a suweldu sakay en naglakuwan ay
iyatad ten pubri hidi.” Kaya sinisi di en babbi.

6 Peru kinagi ni Jesus, “Bakin guluwan moy siya? Pabayan moy la siya.
Maganda i ginamet naen dikoku. 7Gapu pirmi moy la a kaguman en pubri
hidi kaya maski anya a odas ay maari moy la hidi a matulungan. Peru
sikdn, ay awandk moy pirmi a kaguman. 8 Ginamet na la en kaya na a
gamitan. Maski ni awan palla nangyari ay binulakan na dan ti pagpaséarrub
i baggi kuwiday bilang paghanda ten kdiddemét nen paglabbang dikoku.
9Tandaan moy, maski hadya ti munduwiday a mepangaral en Maganda a
Bareta ay mabanggit bi en ginamet na bilang ala-ala dikona.”

En Pangtokyon ni Judas kdnni Jesus
(Mt. 26:4-16; Lu. 22:3-6)

10Nadid, ti Judas Iscariote a essa ten sapulu ay ti duwwa a disepulus
ni Jesus ay ummangay ten pinunu hidi nen padi hidi tdnni itokyon na ti

Jesus. 11 Minasaya hidi ten kinagi ni Judas sakay impangaku di a atdenan
di siya ti pilak. Sapul haud ay naguray dén ti Judas ti pagkakataun a
metokyon na ti Jesus.

En Katapusan a PAngngapon
(Mt. 26:17-25; Lu. 22:7-14, 21-23; Jn. 13:21-30)

12Ten purumeru a aldew nen piyesta nen Tinapay a awan ti PAgpaalsa
ay aldew nen pagbunu di ti tupa para ten Piyesta nen Aldew nen
Pagtalib. Tinanung nen disepulus hidi ti Jesus, “Hadya gustu muwid
a panghandaan mi ti pangapon tam para ten piyesta nen Aldew nen
Pagtalib?” 13Inutusan na en duwwa a disepulus na, kinagi na, “Angay
kam dibanuwan, kdddemat moy haud ay matagbu moy en lallaki, a tehud
a béaklay a binga a tehud a dinom. Unudan moy siya 4hanggan ten bilay
a sdddéppan na. Sakay kagiydn moy ten makéabbilay a, ‘Petanung ben nen
Maistu ni hadya kan i kuwartuwid a maari a pangapunan na sakay nen
disepulus na hidi, para ten Piyesta nen Aldew nen Pagtalib.” 15Kéattapos
ay ipeta na dikomoy en dikal a kuwartu ten disunu nen bilay. Nakahanda
déan iyud kaya ihanda moy dan haud en pangapon tam.”

16 Summunud en disepulus na hidi, ummangay hidi ten banuwan
sakay netan di en atanan a bagay a kinagi ni Jesus. Sakay inhanda di en
pangapon di para ten piyesta nen Aldew nen Kaimang.

17Dikona gibi dan, ay dummemdt ti Jesus kaguman na en sapulu ay
ti duwwa a disepulus na. 18 Dikona pasiyaan hidi a kuman ay kinagi ni
Jesus, “Kagiyan ku dikomoy: en essa dikomoy haddi a katubeng ku a
kuman ay méangtokyon dikoku.”

19Nagsapul dan a nagin malungkut en disepulus na hidi sakay balang
essa ay nagtanung dikona, “Sikdn beman Panginoon?” 20Kinagi ni Jesus
dikodi, “Essa dikomoy a sapulu ay ti duwwa a kasabay ku a magsawsaw
ti tinapay ti malukungiday. 21En Anak nen Tolay ay matay ayun ten
nakasulat a tungkul dikona. Peru kakakagbi en tolay a mangtokyon
dikona. Mas mapiyya pa ni awan dalla siya neenak.”

En Banal a Pangapon nen Panginoon
(Mt. 26:26-30; Lu. 22:14-20; 1 Cor. 11:23-25)

22Dikona pasiyaan hidi a kuman ay nangalap ti Jesus ti tinapay sakay
nagpasalamat ten Diyos. Kattapos ay tindppeng-tappeng na en tinapay
sakay inyatad na ten disepulus na hidi. Kinagi na, “Alapan moy iddi; iyad
en baggi ku.”

23Nangalap bi siya ti tasa sakay kattapos na a magpasalamat ten Diyos
ay intoyag na ten disepulus na hidi, sakay umminom hidi a atanan.
24Kinagi ni Jesus, “Iyad en digi ku a mangpatibay ten pangaku nen
Diyos, en digi a mebuhus para ten makpal. 25 Tandaan moy: awanak dan

uminom a ruway ti alak a gubwat ti tdbbug ni ubas hanggan ten aldew a
inumén ku en bigu a alak ten kahariyan nen Diyos.”

26 Kattapos ay nagkansiyon hidi ti papuri ten Diyos sakay ummangay
hidi ten Bukid nen Olibo.

Impamen ni Pedro ti Jesus
(Mt. 26:31-35; Lu. 22:31-34; Jn. 13:36-38)

27Nadid, kinagi ni Jesus dikodi, “Lakadandk moy a atanan, gapu nakasulat
ten kasulatan a, ‘Bunuwan ku en pastol sakay mangalat en tupa hidi.’ 28 Peru
kakkabiyag ku a ruway ay mégdipalonguwak dikomoy a angay ti Galilea.”
29Kinagi ni Pedro, “Awan taka lakadan, maski lumakad hidi a
atanan.” 30Kinagi ni Jesus dikona, “Tandaan mu, bagu a magtarakket
ti pumenduwwa en manok nadid a gibi ay pentalluwdk mu a ipamen.”
31Peru impilit la a kinagi ni Pedro, “Maski ni bunuwannék di a kaguman
mu, ay awan taka ipamipamen.” Kona bi hud en kinagi nen kaguman na
hidi a disepulus.

Nagdasal ti Jesus ti Getsemani
(Mt. 26:36-46; Lu. 22:39-46)

32Ummangay hidi ten essa a lugar a Getsemani en ngaran na.
Kéddemaét di haud ay kinagi ni Jesus ten disepulus na hidi, “Maggetnud
kam pala haddi ta angayak magdasal.” 33 Sakay ingkuyug na de Pedro,
Santiago, sakay ti Juan. Nadid, nagsapul siya a mabalisa sakay maghirap
en isip na. 34Kinagi na dikodi, “Tunay dén i lungkut ni pusu kuwiday a
ngari-ngari ku dan a ikatay! Maguray kam haddi sakay magbantay.”

35Ummadeyu siya ti sabadit, sakay lummuhud ten luta a nagdasal a ni
maari ay awan ddn dumemaét en odas nen paghirap na. 36 Indasal na a,
“Ama, Ama ku, tukoy ku a magamet mu en atanan a bagay. Dyandk mu
pabayan a maghirap. Peru bakin a en kagustuwan ku i masunudid nan
en kagustuwan mu.” 37Kattapos ay nagsoli siya ten tallu a disepulus na.
Nademaéttan na hidi a tidug kaya kinagi na kanni Pedro, “Simon, tidug
ka? Awan ka beman makapagbantay maski ni sang-odas la? 38 Magbantay
kam sakay magdasal tdnni awan kam madaig nen toksu. Nakahanda en
ispiritu peru mahina en baggi.”

39Ummadeyu ddmman ti Jesus para magdasal, rinuway na en kona
ten purumeru a indasal na. 40 Sakay nagsoli siya a ruway ten disepulus
na hidi. Nedeméattan na damman hidi a tidug gapu tunay en tongka di.
Awan di tukoy ni anya kagiyan diyid dikona.

41 Ten kapentallu a kéassoli ni Jesus ay kinagi na dikodi, “Tidug kam
palla beman sakay umimang? Tama dan iyan, dummemat dan en odas
a meatad en Anak nen Tolay ten makasalanan hidi. 42 Umikat kamon,
kadtamon! Keddan en tolay a mangtokyon dikoku.”

En Pangdikap di kdnni Jesus
(Mt. 26:47-56; Lu. 22:47-53; Jn. 18:3-12)

43Pasiyaan palla a magupos ti Jesus dikona dummemét ti Judas a
essa ten sapulu ay ti duwwa. Kaguman na en makpal a tolay a tehud a
manga-attak sakay garoti. Inutusan hidi nen pinunu hidi nen padi hidi,
nen tagapagtoldu hidi nen Kautusan sakay nen pinunu hidi nen banuwan.
44Bagu hidi a dinumemét ay kinagi dan ni Judas en palatandaan ten
tolay hidi, kinagi na, “Ni deya en &mmuwan ku ay siya en dikdppan moy
peru bantayan moy ti mahusay.” 45Kaddemat ni Judas ay ummadeni
siya a pagdaka kanni Jesus, sakay kinagi na, “Maistu,” kittapos ay
inAmmuwan na siya. 46 Kaya ten pakketa nen tolay hidi kdnni Jesus
ay binalud di siya sakay dinikap. 47Peru en essa ten disepulus na hidi
ay binumagut ten attak na sakay tinigpas na en alipin nen kapunuwan
nen padi hidi, kaya naripas en bangbang na. 48Kinagi ni Jesus ten tolay
hidi, “Bakin dikdppannak moy a kuman a magbabonu? Tehud kam pa a
manga tawid a attak sakay garoti? 49Kada-aldew ay kedak ten Templo
a magtoldu, peru awanak moy dinikéap. Peru kailangan a mangyari en
nakasulat ten Kasulatan!”

50 Ginuminan en atanan nen disepulus hidi, inwarak di ti Jesus.

51Ummunud kanni Jesus en essa a binata a nakabadu la ti lino.
Hinagad siya nen katolayan, 52 peru gumminan siya sakay newarak na en
badu na a lino, kaya eklas siya a naggaginanan.

Inyatubeng Di ti Jesus ten Sanedrin
(Mt. 26:57-68; Lu. 22:54-55, 63-71; Jn. 18:13-14, 19-24)

53Inyangay di ti Jesus ten bilay nen kapunuwan nen padi hidi. Napisan
haud en pinunu hidi nen padi hidi, en pinunu hidi nen banuwan, sakay en
tagapagtoldu hidi nen Kautusan. 54 Ummunud ti Pedro kanni Jesus peru adeyu
la en distansiya na. Nagtulos siya ten laguwerta nen bilay nen kapunuwan nen
padi hidi, sakay nakpaggetnud siya ten magbantay hidi a magindu ten apoy.
55Nadid, en pinunu hidi nen padi hidi, sakay en buu a Sanedrin ay magaryok
hidi ti ibintang di kdnni Jesus, tanni tehud hidi a dahilan a mangpabunu
dikona. Peru awan hidi ti ketan a patunay. 56 Makpal a nagpatunay a nagkagi
ti kakabuliyan kontra kdnni Jesus peru awan bi magkaparehu en kindkkagi di.

57Tehud a sangan a nagpatunay a nagkagi ti kona haddi a kakabuliyan
kontra kénni Jesus, 58 “Nasanig mi a kinagi na a, ‘Rabbaan ku en Templo
a ginamet ni tolay. Sakay ten luub nen tallu a aldew ay maggamitak ti
bigu a templo a awan magamet ni tolay.’ ” 59Peru awan padi nagkaparehu
en kinakkagi di.

60 Tummaknéag en kapunuwan nen padi hidi ten atubengan di sakay
tinanung na ti Jesus, “Anya makagi muwid ten kinakkagi di a kontra

dikomu?” 61 Peru awan ti kdkkagi ti Jesus, awan siya tummabbig. Kaya
tinanung siya a ruway nen kapunuwan nen padi hidi, “Siko beman en
Cristo, a Anak nen Mapagpala a Diyos?”

62 Tummabbig ti Jesus, “Sikdn ngani. Ketan moy en Anak nen Tolay
a maggetnud ten kawanan nen Makapangyariyan ten atanan. Ketan
moy bi siya a dumemét a ked ten panganurin dilanget.” 63 Pinisad nen
kapunuwan nen padi hidi en badu na sakay kinagi na, “Awan tamon
kailangan i tistiguwid! 64 Nasanig moy en kinagi na a siya ay Diyos! Anya
nadid i gustu moyid a gamitan tam dikona?”

Kinagi di a atanan a kailangan a bunuwan siya.

65Sakay sinapulan di dan siya a pahirapan; linoktaban siya nen
agum, pindngngassan di sakay sindssuntuk. Pinatukoy di pa ni deya i
nangsuntukid dikona, sakay binulbug siya nen magbantay hidi.

Impamen ni Pedro ti Jesus
(Mt. 26:69-75; Lu. 22:56-62; Jn. 18:15-18, 25-27)

66 Nadid, ti Pedro ay ked ten laguwerta dikona dummemét en essa
a alipin a babbi nen kapunuwan nen padi hidi. 67Netan na ti Pedro a
magindu ten apoy kaya minalas na siya ti hustu sakay tinanung na,
“Awan beman kaguman ka ni Jesus a taga-Nazaret?” 68 Peru impamen
ni Pedro, kinagi na, “Awanék ti tukoy sakay awan ku maintendiyan
i kdkkagi-kagiyan muwen.” Lummakad siya sakay ummangay ten
lakdangan sakay nagtarakket en manok. 69Netan ddmman siya nen
bébbi a alipin sakay kinagi na ten tolay hidi a ked haud, “Essa siya ten
kakkagumandn hidi ni Jesus!” 70Peru impamen ddmman ni Pedro.

Kéllipas nen sangan a minutu ay kinagi ddmman nen tolay hidi a ked
haud ké&nni Pedro, “Dyan mu dén ipamen a essa ka dikodi, taga-Galilea
ka awan beman?”

71Kinagi ni Pedro, “Isumpa ku, maski matayak awan ku matenggi i
tolayid a iyan!” 72Hustu bi a kattarakket a ruway nen manok. Naala-
ala ni Pedro en kinagi ni Jesus dikona a pentéllu na siya a ipamen bagu
a magtarakket en manok ti pumenduwwa. Kaya nagsasangitan siya ti
hustu.

Inyangay di ti Jesus kanni Pilato
(Mt. 27:1-2, 11-14; Lu. 23:1-5; Jn. 18:28-38)

1 5 1Ten kailawan ay pagdaka a nagipun-ipun en pinunu hidi nen
padi hidi, en pinunu hidi nen banuwan, en tagapagtoldu hidi nen
Kautusan sakay en agum a kaguman ten Sanedrin. Pinapungu di ti Jesus
sakay inyangay di kanni Pilato. 2Kadddemat di haud ay tinanung ni Pilato
ti Jesus, “Siko beman en Hari nen Judio hidi?”
Tummébbig ti Jesus, “Siko dan i nagkagiyid.”

3Makpal a imbabbintang en pinunu hidi nen padi hidi kdnni Jesus.
4Kaya tinanung siya a ruway ni Pilato, “Bakin awan ka tumabbig?
Nasanig mu en kakpal nen ibabbintang di dikomu.” 5Peru awan padi
tumatdabbig ti Jesus, kaya nagtaka a tarud ti Pilato.

Hinatulan di ti Kamatayan ti Jesus
(Mt. 27:15-26; Lu. 23:13-25; Jn. 18:39-19:16)

6Nadid, kada Piyesta nen Aldew nen Pagtalib ay mangpalaya ti Pilato
ti essa a piresu. Ni deya en piliyan nen tolay hidi ay siya i palayaan naid.
7Ti panahunid a iyud ay tehud a pumappiresu a Barrabas en ngaran
na. Kaguman siya ten ribeldi hidi sakay nakabunu siya dikona tehud
a kaguluwan. 8 Namagkaessa en katolayan a ummangay kanni Pilato
tanni ikagi di dikona a gamitdn na ddmman en dati na a gdggamitan.
9Tinanung hidi ni Pilato, “Gustu moy beman a palayain ku en Hari nen
Judio hidi?” 10Kinagi na iyud gapu tukoy ni Pilato a sumeni la en pinunu
hidi nen padi hidi kaya inreklamu di ti Jesus. 11Peru sinassulsulan nen
pinunu hidi nen padi hidi en tolay hidi a ti Barrabas i kagiyan diyid
a palayaan na. 12Kaya tinanung hidi a ruway ni Pilato, “Anya i gustu
moyid a gamitan ku ti tolayiday a ddddulawan moy a Hari nen Judio
hidi?” 13Impékraw nen tolay hidi, “Ipaku siya ten kudus!” 14 Tinanung
damman hidi ni Pilato, “Bakin, &nya beman i kasalanan naid?” Peru
lalu di pa a impakraw a, “Ipaku siya ten kudus!” 15Gustu ni Pilato
a pagustuwan en tolay hidi, kaya pinaluwas na ten pagpiresuwan ti
Barrabas sakay pinahaplit na ti Jesus, kattapos ay inyatad na dikodi para
ipaku di ten kudus.

Sinesti nen Sundalu hidi ti Jesus
(Mt. 27:27-31; Jn. 19:2-3)

16 Nadid, inyangay nen sundalu hidi ti Jesus ten laguwerta nen
palasyu nen gubernador sakay pinaipun di haud en agum hidi a sundalu.
17Sinulutan di ti Jesus ti inubi a malayon a alikdbkab. Nangalap hidi
ti masaet a lanot sakay ginamet di a kurona sakay insulot di ten ulu
na. 18 Sakay sinesti di siya a sinaluduwan kinagi di, “Mabuhay en Hari
nen Judio hidi!” 19Pinappakol di siya, lindlloktaban sakay sinesti di a
linuhudan. 20Kattapos di siya a sinesti ay ineklas di en inubi a malayon
a alikabkab sakay insulot di en sadili na a badu, sakay inluwas di siya ta
ipaku di dan ten kudus.

Impaku Di ti Jesus ten Kudus
(Mt. 27:3-44; Lu. 23:26-43; Jn. 19:17-27)

21Nadid, natagbu di ten dilan ti Simon a gubwat ten uma na, taga-
Cirene siya a ama de Alejandro ay ti Rufo. Impilit di a pinabaklay dikona

en kudus ni Jesus. 22Inyangay di ti Jesus ten lugar a nginaranan di a
Golgota, gustu naid a kagiyan ay “Lugar ni bungu.” 23 Sakay inatdenan
di siya ti alak a tehud a halu a mira, peru awan na ininom. 24Impaku
di siya ten kudus sakay pinaghati-hatiyan di en badu na ten pamamag-
itan ni bunutan. 25 Alas nuwebi ten dimadimang dikona impaku di siya
ten kudus. 26 Nesulat ten disunu nen kudus en nangakusaan di dikona,
“En Hari nen Judio hidi.” 27Tehud bi hidi a impaku a duwwa a tulisan
a kasabay ni Jesus, essa ten kawanan na sakay essa bi ten kawiri na.
28 [Ti pangyayariyid a iyad ay natupad dan en nakasulat ten kasulatan a,
“Imbilang di siya ten méagbabonu hidi.”]

29Inainsultu siya nen tolay hidi a magtalib sakay magwalingiwag hidi
a kinagi di, “Anya nadid? Siko bali i mangréabbaid ten Templo sakay
gamitdn mu a ruway ti tallu la a aldew? 30Iligtas mu benid i sadili
muwen! Umugsad ka ti kudusen!”

31Sinesti bi siya nen pinunu hidi nen padi hidi sakay nen tagapagtoldu
hidi nen Kautusan, kinagi di ten balang essa dikodi, “Inligtas na en agum
a tolay peru awan na meligtas i sadili naen! 32Ni ketan tam a umugsad
ti kudusen i hari kanen ti Israel ay maniwala kitamon dikona a siya en
Cristo!”

Sinesti bi siya nen duwwa a tulisan a kasabay na a nepaku ten kudus.

En Kakkatay ni Jesus
(Mt. 27:45-56; Lu. 23:44-49; Jn. 19:28-30)

33Dikona tanghali dan ay nagdiklam en atanan a lugar hanggan ten
alas tres ten apon. 34Dikona alas tres dén ten apon ay pummakraw ti
Jesus ti mabegsék, “Eloi, Eloi, Lema Sabachthani?” Gustu naid a kagiyan
ay, “Diyos ku, Diyos ku, bakin pinabayanak mu?”

35Nasanig iyud nen tolay hidi a ked haud kaya kinagi di, “Sanigan
moy, dulawan na ti Elias.” 36 Tehud a essa a nagginan a nangalap ti
damit a pamunas sakay binisa na iyud ti maapsot a alak. Kattapos ay
inyalpet na ten ontok nen tdkkan sakay impasapsap na kénni Jesus.
Kinagi na, “Ilingadn tam benid ni dumemat ti Elias a méng-ugsad dikona.”
37Pummakraw ti Jesus ti mabegsak sakay kattapos ay nabagsot ddn en
angés na.

38 Sakay napisad ten ditdngnga na en mabagal a kortina nen Templo,
sapul ten disunu hanggan ten dibabbi. 39Magtaknag en pinunu nen
sundalu hidi ten atubengan nen kudus. Netan na ni konya a natay ti Jesus
kaya kinagi na, “Tarud ngani a Anak nen Diyos i tolayid a iddi!”

40 Tehud a magtan-aw a sangan a babbi ten adeyu, kaguman de Maria
Magdalena, Salome sakay ti Maria a ina de Santiago sakay ti Jose. 41 Sapul
pa ti Galilea ay ndkkuyoyug dan hidi kdnni Jesus sakay nagserbi hidi
dikona. Ked bi haud en agum hidi a babbi a ndkkuyug dikona ti Jerusalem.

En Paglabbang kanni Jesus
(Mt. 27:57-61; Lu. 23:50-56; Jn. 19:38-42)

42-43Dikona magga-aapon dan ay dummemat ti Jose a taga-Arimatea. Essa
siya a igdggalang a miyembru nen Sanedrin, maguray bi siya ten kdddemét
nen paghari nen Diyos. Nadid gapu aldew tenhud nen paghanda di ten Aldew
nen Kdimang ay binegsakkan na en isip na a ummangay kanni Pilato para
agidan na en bangkay ni Jesus. 44Nagtaka ti Pilato dikona nabareta na a
natay dan ti Jesus. Pinadulaw na en pinunu nen sundalu hidi sakay tinanung
na ni tatarudan. 45Dikona a matukuyan na ten pinunu a talaga a patay dan
siya ay pinayagan na ti Jose a alapan en bangkay ni Jesus.

46 Dikona medibabbi ni Jose en bangkay ni Jesus ay binalutan na
ten damit a lino a binali na. Kattapos ay inlabbang na ten kuweba a
batu. Impagulung na en dikal a batu a nangtaklab di ten pintuwan nen
paglabbangngan. 47Netan de Maria Magdalena sakay ti Maria a ina ni
Jose en nangldbbangngan kénni Jesus.

Nabiyag a Ruway ti Jesus
(Mt. 28:1-8; Lu. 24:1-12; Jn. 20:1-10)

1 6 1Nadid, kallipas nen Aldew nen Kaimang, de Maria Magdalena,
ti Maria a ina ni Santiago sakay ti Salome ay namali hidi ti

pagpasarrub a idatton di ten bangkay ni Jesus. 2Dikona sumikat en
aldew ten Simba ay ummangay hidi ten nangldbbangngan kénni Jesus.
3Peru mamagtanungan hidi, “Deya wad méangpagulungid ten batu a
nakatakap ten pintuwan nen paglabbangngan?” 4 Tunay ti kadikal en
batu. Peru dikona tuman-aw hidi ay negulung dan en batu. 5Dikona
summaddap hidi disalad ay nagtaka hidi gapu naketa hidi ti essa a lallaki
a nakabadu ti malayon a mapudew a maggetnud ten danag ten kawanan.

6Sakay kinagi nen lallaki, “Dyan kam manteng, aryokdn moy ti Jesus a taga-
Nazaret, en impaku ten kudus. Awan siya haddi, biniyag siya a ruway nen Diyos!
Ilingdn moy i nangdattonan diyen dikona. 7Kaya kammoy dan ibareta moy ten
disepulus na hidi lalu kanni Pedro. Kagiyan moy a, ‘Mégdipalongu siya dikomoy
ti Galilea. Ketan moy siya haud a kona ten kinagi na dikomoy.””

8 Lummuwas hidi ten paglabbangngan sakay naggaginanan hidi
a lummakad, magpagpag hidi sakay magulu en isip di. Awan hidi ti
ingkagi a &nyaman maski kdndeya gapu ten anteng di.

En Atakdug a Pagtapos nen Maganda a Bareta ayun kanni Marcos
Pummeta ti Jesus kdnni Maria Magdalena
(Mt. 28:9-10; Jn. 20:11-18)

9[Nadid, dikona a nabiyag a ruway ti Jesus ten kaldiwan nen Simba ay ti Maria
Magdalena en purumeru a pinumetaan na. Siya en babbi a nangibutan ni Jesus ten

pittu a dimonyo. 10Ummangay siya ten disepulus hidi ni Jesus, dineméattan na hidi
a malungkut sakay magsasangitan. Imbareta na dikodi en netan na. 11 Peru awan
hidi maniwala dikona kagiyan ni Maria a biyag ti Jesus sakay pummeta dikona.]

Pummeta ti Jesus ten Duwwa a Disepulus
(Lu. 24:13-35)

12K4ttapos ay pumumeta bi ti Jesus ten duwwa a disepulus a pasiyaan
a maglakad a patamu ti baryu, peru iba en idsura ni Jesus tenhud.
13Nagsoli hidi sakay imbareta di ten kakagumanan di hidi en nangyari,
peru awan hidi naniwala.

Pummeta ti Jesus ten Sapulu ay ti Essa
(Mt. 28:16-20; Lu. 24:36-49; Jn. 20:19-23; Gamet 1:6-8)

14Sakay pummeta ti Jesus ten sapulu ay ti essa a disepulus mentras a kuman
hidi. Nagsarantaan na hidi gapu ten awan di panniwala dikona sakay ten kattug
nen ulu di, gapu awan hidi naniwala ten naketa hidi dikona a biyag ngani siya.

15Sakay kinagi ni Jesus dikodi, “Angay kam ti buuwid a mundu, ipangaral moy
en Maganda a Bareta ten atanan a tolay. 16 En atanan a sumampalataya sakay
magpabinyag ay maligtas, peru en awan sumampalataya ay maparusaan. 17En
sumampalataya hidi ay dtdenan ti kapangyariyan a maggamet ti himala: ten
pamamag-itan nen ngaran ku ay magpalakad hidi ti dimonyo sakay makapagupos
ti iba-iba a upos. 18 Awan hidi maadnya maski ni mangkappot hidi ti biklat oni
makainom ti ilu. Sakay magpiyya en tehud hidi a saket a tupuwan di ten lima di.

En Kassoli ni Jesus Dilanget
(Lu. 24:50-53; Gamet 1:9-11)

19Nadid kattapos nen Panginoon a Jesus a ndkpagguron ten disepulus
hidi, ay indisunu siya dilanget sakay ndggetnud ten kawanan nen Diyos.
20 Summunud ngani en disepulus na hidi a nangaral ten atanan a lugar.
Sakay tinulungan hidi nen Panginoon, pinatunayan na ten tolay hidi a
tarud en ipangaral di gapu ten himala hidi a ingkaluub na dikodi.

EN APERET A PAGTAPOS NEN MAGANDA A BARETA AYUN KANNI MARCOS

(v9) [Ummangay en babbi hidi kdnni Pedro sakay ten kaguman na
hidi, sakay insaysay di en atanan a nakagi dikodi. (v10) Kéttapos ay
inutusan ni Jesus en disepulus na hidi a ipangaral ten atanan a suluk
ni munduwiday en banal sakay biyag a awan ti katapusan a bareta nen
kaligtasan.]

